
OHN

Fare Gospel rok John e be dag ni Jesus e ir fare
Thin rok Got ni immoy ko tabolngin, ni yib i ngal’
nib girdi’ nge yib i par ngodad. Re Gospel ney e
kan yoloy ni bochan e pi’in yad ra be’eg e nge yag
ni mich u wun’rad ni Jesus e ir fare Messiah, ni
fa’anem ni Fak Got, ni aram u daken e michan’
rorad ngak e rayag e yafos ngorad (John 20:31).

Fare Gospel rok John e bay riy murung’agen
boch e maang’ang ni be dag ni Jesus e ir fare
Tabiyul ni Fak Got ni micheg Got ni bayi pi’, ma ku
bay riy rogon ni i weliy Jesus fan e pi maang’ang
nem. Boch e girdi’ e mich Jesus u wun’rad kar
manged pi gachalpen, ma boch e girdi’ e de mich
u wun’rad miyad togopluw ngak. Yu guruy ni
13-17 e bay riy murung’agen Jesus ni i fonownag
pi gachalpen u fithik’ e runguy nge t'ufeg rok
ngorad, ma ki weliy murung’agen e maruwel ko
Kan Nthothup ni bayi pow’iyrad, me ki yibilayrad
ngak Got u m’on ko ngiyal’ nni kol riy. Yu guruy
ntomur e be weliy murung’agen Jesus nni kol min
pufthinnag min kuruthnag, nge fos ko yam’ ni
tay nge rogon ni i m’ug ngak pi gachalpen nga
tomuren nike fos ko yam’.

John e ri be weliy murung’agen fare tow’ath
ni aram e yafos ndariy n'umngin nap’an ni nge
yag ngak e pi’in ke mich Jesus u wun’rad, ya ir e
kanawo’, me ir e tin riyul’, me ir e yafos.

IJohn eiweliy murung’agen Jesus niisusunnag
Jesus ir ko ran, nge flowa, nge tamilang, nge be’

ni tagafaliy e saf nge saf rok, nge kenggin e grape
nge wom’ngin, yu daken e pin’ey e i fil Jesus ngak
e girdi’ rogon ningar thapgad ngak Got, nge rogon
ni ngar ta’ab girdi’gad Jesus ngi i ayuwegrad.

Tin ni bay riy
Tabolngin 1:1-18
John nma tawfe nge tin som’on pi gachalpen
Jesus 1:19-51
Jesus ni be machib ma be ayuweg e girdi’ 2:1—

12:50
Tin tomur e rran ni immoy Jesus u Jerusalem

nge pi binaw nib chugur ngay 13:1—19:42
Fos ko yam’ ni tay Jesus nge rogon ni i m’ug u
fithik’ girdi’en 20:1-31
Jesus ni m’ug bayay u Galile 21:1-25

Fare Thin nma pi’ e yafos

1 Dawori sunumeg Got e fayleng ma bay fare
Thin; ma re Thin nem e immoy rok Got, ma fare
Thin e ir Got. 2 Som’on ko tabolngin e immoy
e re Thin nem rok Got. 3 Ni pa’ e sunumiy Got
urngin ban’en ngay; dariy ban’en ni sunumiy Got
nde un ngak ngar sunumiyew. 4 Re Thin nem e
immoy e yafos u fithik’, mare yafosnemeire feke
tamilang i yib ngak e girdi’. 5 Ma re tamilang nem
e be gal’ fithik’ e lumor, ma lumor e dawori yag ni
nge thang.

6 Me pi’ Got e mol’og rok nge yib, ni be’ nib
mo’on ni John fithingan, 7 ni ir e yib ni nge weliy
murung’agen fare tamilang ngak e girdi’, ya nge
gubin e girdi’ miyad rung’ag fare thin me mich u
wun’rad. 8 Miir e gathi ir fare tamilang; ya yib ni

nge weliy murung’agen e re tamilang nem. 9 Ni
aram e bin riyul’ e tamilang, ni fare tamilang ni
yib nga fayleng nge gal ram’en nga daken urngin
e girdi’.

10 Re Thin nem e ke yib nga fayleng. Nu pa’ e
ir e sunumiy Got e fayleng ngay, machane girdi’
nu fayleng e dar manged ko ir mini’. 111 yib ko
nam rok, machane pi girdi’en e ra dabuyed nike
yib ngorad. 12 Machane boch i yad e ra adaged
nike yib ngorad me mich uwun’rad ko ir mini’; ma
aram me pi’ mat’awrad ni kar manged pifak Got.
13Dar manged pifak Got ni bod rogon nra sumgad
ko girdi’, nni gargelegrad nib girdi’ e chitamangi-
rad; machane Got e ir e en ni Chitamangirad.

14Re Thinnem eyibingal’ nib girdi’ nge yibipar
ngodad. Kad guyed fel’ngin nge feni gol nge feni
yul’yul’. Ireray fel’ngin ni pi’ e Chitamngin ngak,
ya kari maagirag rok.

15 John e weliy murung’agen ni yog ni ba ga’
laman ni ga’ar, “Ireray fa’anem ni ug weliy mu-
rung’agen ni fa’anilungugiir e bay yib u tomureg,
machane ir e ba ga’ ngog, ya ir e immoy ko ngiyal’
ndawor ni gargel nigeg riy.”

16 U fithik’ e fel’ laniyan’ rok nrib ga’ e ir e ke
fal’eg waathdad riy ni gadad gubin ni be tow’ath
nagdad nra chuw reb me taw reb. 171 Got e
pi’ fare Motochiyel rok ngodad u daken Moses;
machane t'ufeg nge yul’yul’ e pi’ ngodad u daken
Jesus Kristus. 18 Dariy be’ ni ka’a guy owchen Got.
Machane kemus ni fa’anem ni ir e bod rogon Got
me ir e bay u to’oben e en ni Chitamangiy, e ir e ke
weliy murung’agen Got kan nang.

Thin rok Got ni weliy John nma tawfe
(Matthew 3:1-12; Mark 1:1-8; Luke 3:1-18)

19 Ba’aray e n’en ni yog John ko ngiyal’ ni
ba’aram ni ’'oeg piyu Israel ni yad bay u lan yu
Jerusalem e pi prist nge pi Levite ni ngar fithed
John ni nge lungurad, “I gur mini’?”

20 Ma de th’ab John gulungan nde fulweg,
machane me weliy u fithik’ e girdi’ nrib tamilang
ni ga’ar, “Gathi gag fare Messiah.”

21 Miyad fith ni lungurad, “Ere gur mini’? I gur
Elijah?”

Me fulweg John ngorad ni ga’ar, “Danga’, gathi
gag'”

Miyad fith nilungurad ngak, “Ere mog,igur fare
profet?”

Me fulweg ni ga’ar, “Danga’.”

22 Miyad yog ngak ni lungurad, “Ere mog ngo-
mad ko gur mini’. Ya dabisiy e fulweg ko re de’er
ney ni nggu feked i yan ngak e pi’in kar 'oeged
gamad. Ere ga be yognem ni gur mini’?”

23 Me fulweg John ni yog ni ireram fare n’en ni
fa’ani yog fare profet i Isaiah ni ga’ar:

“I gag laman be’ ni be tolul u daken e ted ni be
ga’ar:
Mu yal’'uweged e kanawo’ ni ngeb Somol riy!”

24 Ma fa pi’in nnol’oegrad e aram e pi Farise e
I’oegrad. 25 Miyad fith John ni lungurad, “Fa’anra
gathi gur fare Messiah, ara Elijah, ara fare profet,
me ere mang ni ga be tawfenag e girdi’?”

26 Me fulweg John ni ga’ar, “I gag e gu be tawfe
ko ran; mu fithik’'med e ba sak’iy be’ riy nda mu
nanged owchen. 27 Ni ir e be yib u tomureg,

machane ri gub sobut’ ndab gu bung ni nggu
pithig togfan e sus rok.”

28 Urngin e pin’ey e nrin’ u lan e binaw nu
Bethany, ni bay u ba’nem e lul’ ni Jordan, ni ir e
itawfenag John e girdi’ riy.

Fare Fak e Safrok Got

29 Me reb e rran riy me guy John Jesus ni be yib
iyib ngak me ga’ar John, “Ba’aram fare Fak e Saf
rok Got ni ir e nge chuweg e denen rok e girdi’
nu fayleng! 30 Ireram fa’anem ni fa’an ug weliy
murung’agen ni fa’ani lungug, ‘Be’ nib mo’on e be
yib u tomureg, machane ir e ba tolang ngog, ni
bochan e ki immoy u m’on ko ngiyal’ ndawor ni
gargel nigeg riy” 31 Machane da ug nang ko ir
min?’, ya ku gub ni gu be tawfenag e girdi’ ko ran,
nibochan e nggu weliy murung’agen ngak e girdi’
nu Israel ngar nanged.”

32 Ba’aray e thin ni yog John ngak e girdi’ ni
ga’ar, “Gguy fare Kan ni Thothup ni yib ni gowa ba
dove u lanelang nga but’ nge yib i par nga daken.
33I mada’ ko re ngiyal’'nem ma ka dawor gu nang
ko ir mini’, machane Got, ni ir e ’oegeg ni nggu
tawfenag e girdi’ ko ran, e ir e ga’ar ngog, ‘Bay mu
guy fare Kan Nthothup ni bay yib u lanelang nga
but’ nge yib i par nga daken be’ nib mo’on; i ir
fa’anem nma tawfe ko fare Kan Nthothup.’ ” 34 Me
ga’ar John, “Kug guy, ere gu be yog ngomed ni ir
fa’anem ni Fak Got ir.”

Fa tin som’on i gachalpen Jesus

35 Me yan i reb e rran riy ni kabay John ko
gin’em ni yad ’agruw ni’ ni gachalpen, 36 me guy

Jesus ni be yan nib chugur ngorad. Me ga’ar John,
“Ba’aram fare Fak e Saf rok Got!”

37 Me rung’ag fa gal i nem ni gachalpen e n’en
ke yog miyow yan ngar unew ngak Jesus. 38 Me
changar Jesus nga keru’, me guyrow ni yow be lek,
me fithrow ni ga’ar, “Kam di’'iygow?”

Miyow fulweg ngak ni lungrow, “Rabbi, u uw
e ga be par riy?” (Fan e re bugithin ney ni kan
abweg e “Tamchib.”)

39 Me fulweg ngorow ni ga’ar, “Mu unew ngog
migimew nang.” Ma aram miyow un ngak miyow
nang e gin ni be par riy, miyow par rok e chirofen
nem. (Ngiyal’ nem e gonap’an e ke aningeg e kolok
ni mithig yal’.)

40 Ma bagayow fa gal i nem ni rung’ag e n’en
ni yog John me yan nge un ngak Jesus e aram
Andrew, ni walagen Simon Peter. 41 Ka chingiyal’
nem me yan Andrew ni be changarnag walagen
ni pumo’on, ni aram Simon miyow mada’, me
yog Andrew ngak ni ga’ar, “Kug pir’egew fare
Messiah.” (Ni fan e re bugithin ney e “Kristus.”)
42 Ma aram me fek Simon i yib ngak Jesus.

Me changar Jesus ngak me ga’ar ngak, “I gur
Simon, ni fak John gur. Nge par fithingam ni
Kefas.” (Re ngachal ney e ta’reb rogon fan ko fare
ngachal ni Peter.)

Jesus ni pining Filip nge Nathanael

43 Me yan i reb e rran riy me turguy Jesus u
wan’ ni nge yan nga Galile. Me pir’eg Filip me
ga’ar ngak, “Mu un ngog ngdarow!” (441 Filip
e be’ u Bethsaida, ni aram e re binaw nma par
Andrew nge Peter riy.) 45 Ma aram me pir’eg Filip

Nathanael me yog ngak ni ga’ar, “Kug pir’egew
fa’anem ni yoloy Moses murung’agen ngalan fare
ke babyor ko Motochiyel, ni ku ir fa en ni ki yoloy
fapi profet murung’agen. Iir Jesus, ni fak Josef nu
Nazareth.”

46 Me fith Nathanael ni ga’ar, “Rayag ni nge yib
ban’en ni bfel’ u Nazareth?”

Me fulweg Filip ngak ni ga’ar, “Mu un ngog
ngam guy.”

47 Ma fa’ani guy Jesus Nathanael ni be yib i yib
ngak, me weliy murung’agen Nathanael ni ga’ar,
“Cha’ney e riyul’ ni ir be’ u Israel, ni be’ nrib
yul’yul’!”

48 Me fith Nathanael ngak ni ga’ar, “Ke di’in ma
kam nangeg?”

Me fulweg Jesus ni ga’ar, “Gguyem ko ngiyal’ ni
fa’an ga bay u tan fare ke geK’iy ni fig ko ngiyal’ ni
ba’aram ndawori piningem Filip.”

49 Me fulweg Nathanael ni ga’ar, “Tamchib, i
gur fa’anem ni Fak Got gur! I gur fare Pilung nu
Israel!”

50 Me ga’ar Jesus, “Ka fini mich u wun’um ni
bochan e kugog ngom ni gguyem ko fa ngiyal’ ni
um moy u tan fare ke gek’iy ni fig? Ka bo’or boch
ban’en ni ka ba ga’ ni bay mu guy ko biney!” 51 Me
ga’ar ngorow, “Nggog e tin riyul’ ngomew, ni bay
mu guyew e tharmiy nike mab nge pi engel rok
Got ni be yan boch ngalang ma be yib boch nga
but’ nga daken e en ni Fak e Girdi’!”

2

Madnom ko mabgol ntay u Kana

1’agruw e rran nga tomuren min tay ba mad-
nom ko mabgol u lan e binaw nu Kana, ni bay u
lan e nug nu Galile. Ma immoy e chitiningin Jesus
urom, 2ma ku errogon Jesus nge pi’in gachalpen
ni ki yib e pong ngorad ni ngranod ngar uned
ko re madnom ko mabgol nem. 3 Ma nap’an nni
unum urngin e wayin ni bay nge m’ay, me ga’ar e
chitiningin Jesus ngak, “Dakuriy e wayin rorad.”

4 Me fulweg Jesus ngak ni ga’ar, “Bpin, thingar
dabmog ngog e n’en ni ir e nggu rin’. Ya dawori
taw ko tayim rog.”

> Ma aram me ga’ar e chitiningin Jesus ngak e
prin ntapigpig, “N’en nra yog ngomed ni ngam
rin’ed e aram e n’en ni ngam rin’ed.”

6 Piyu Israel e bay e motochiyel ni pire’ ni yalrad
ko meripa’ ni yad ma ta’ ko ba’ rorad e taliw,
bochan eren’ey ma aram e immoy nel’ i rume’ nni
ngongliy ko malang ntafen e ran u rom, nra reb
mrayag ninge yanrliw’ ara guyey i gallon ngalan.
7Me ga’ar Jesus ngak fa pi’inem ni yad ma pigpig,
“Mu suguyed e pirume’ ney ko ran.” Miyad suguy
fapi rume’ ko ran nge mada’ nga nguwelen, 8 ma
aram me ga’ar ngorad, “Mu l'inged boch e ran
riy ngam feked i yan ko fare mo’on ni ir e be
gagiyegnag e re madnom ney.” Miyad fek i yan
ngak, 9 me ri’ fare ran nike piliyeg ke ngal’ ni
wayin. Ma de nang ko gin ni yib e re wayin nem
riy (machane fa pi’inem ni yad bogi tapigpig nra
I'inged e ran u lan reb fapi rume’ e yad manang);
ma aram me pining fare mo’on ni ir e ke mabgol
10me ga’ar ngak, “Gubin e girdi’ e yad ma pi’ e bin
th’abi fel’ e wayin nsom’on, ma nap’an nra pire’

e ke unum e girdi’ riy mfini pi’ e wayin ni gathi
rib fel’. Machane gur e kam tay e bin th’abi fel’ e
wayin nda mpi’ ke mada’ ko chiney!”

11 Ma aram e ke ngongliy Jesus e bin som’on e
maang’ang ni ngongliy u lan e binaw nu Kana ni
bay u lan e nug nu Galile; Ireram e gin ni dag riy
gelngin ni yag ngak u tharmiy, ma aram me mich
Jesus u wan’ pi gachalpen.

12 Ma fa’an nni mu’ me yan Jesus nge chi-
tiningin, nge pi walagen ni pumo’on, nge pi
gachalpen nga Kapernaum, miyad par uromniin
e rran.

Jesus niyan nga Tempel

(Matthew 21:12-13; Mark 11:15-17; Luke
19:45-46)

13 Ngiyal’ nem e ke chugur ko madnom ni
Paluk’af rok yu Israel, ma aram me yan Jesus nga
Jerusalem. 14 Me pir’eg e pumo’on u lan e Tempel
niyad be chuway’ ko garbaw, nge saf, nge bulogol,
ma ku errogon e pi’in yad ma thiliyeg e salpiy ni
yad bay u tebel rorad. 15 Me ngongliy fen e dimow
u yu yil’ i gaf nge tuluf urngin fapi gamanman
ngar chuwgad u lan e Tempel, ni saf nge garbaw;
me thikiy e tebel rok e pi’in yad ma thiliyeg e
salpiy nge wear e salpiy rorad ni wasey u but’;
16 me ga’ar ngak fapi cha’ ni yad be folchuway’ ko
bulogol, “Mfeked e pi bulogol nir ngam chuweged
u roy! Dab mu ted tafen e Chitamag nib market!”
17Me yib ngan’ pi gachalpen ni bay ko babyor nib
thothup nike ga’ar, “Rogon ni gu be tiyan’ug ko
naun rom, i gur Got, e be yik’ u fithik’ag ni bod ba
nifiy.”

18 Me sul piyu Israel ngak ngar fithed bbugithin
ngak ni lungurad, “Mang maang’ang e rayag ni
ngam ngongliy ngam dag riy ngomad ni bay
mat’'wum ni ngam rin’ e ren’ ey ni kam rin’?”

19 Me fulweg Jesus ngorad ni ga’ar, “Mbuthuged
e re naun rok Got ney mu gu toy u lan dalip e rran
nge m’ay.”

20 Miyad fith ngak ni lungurad, “Ngkum toy
u lan dalip e rran nge m’ay? Re Tempel ney e
aningeg iragag nge nel’ e duw ntoy mfini m’ay!”

21 Machane re Tempel ni ba’aram ni be weliy
Jesus murung’agen e aram downgin. 22 Ma nap’an
ni faseg Got Jesus ko yam’, ma aram me yib ngan’
pi gachalpen e re bugithin ney ni yog Jesus; ma
aram me mich u wun’rad e thin ni bay u lan e
babyor nib thothup nge thin ni i weliy Jesus.

Jesus ni manang fan urngin e girdi’

23 Nap’an ni bay Jesus u lan e binaw nu
Jerusalem ko madnom ni Paluk’af, ma bo’or e
gird?’ ni mich Jesus u wun’rad nnap’an nra guyed
e pi maang’ang ni ngongliy. 2¢ Machane de pagan’
Jesus ngorad, ya manang fan laniyan’ e gird?’
ni gubin. 25 Ma dariyfan ni nge weliy be’ mu-
rung’agen e girdi’ ngak Jesus, ya ri manang Jesus
e n’en ni be leamnag e girdi’.

3

Jesus nge Nikodemus

1Tmmoy be’ nib mo’on ni Nikodemus fithingan,
ni ir reb e girdi’ nma yog e thin rok piyu Israel,
nib mu’un ko re ulung ni ba’aram ko pi Farise.
2Me reb e neap’ me yib ngak Jesus me ga’ar ngak,

“Tamchib, gamad manang ni gur ba tamchib nike
I'ugem Got ka mub. Ya dariy be’ nrayag ni nge
ngongliy fapi maang’ang ni ga be ngongliy ni fa’an
gomanga de moy Got rok.”

3 Me fulweg Jesus ni ga’ar, “Nggog e tin riyul’
ngom: ndariy be’ nrayag ni nge guy e gin nsuwon
Got ni fa’anra dab ni gargelnag bayay.”

4 Me fith Nikodemus ni ga’ar, “Ra di’in mu kun
gargelnag bayay be’ nib mo’on nike pi’ilal? Ya
rib muduwgil ndabkiyag ni ngki sul nga yin e
chitiningin ngkun gargeleg ko yay ni nge gaman
e 'agruw yay ngay!”

5> Me fulweg Jesus ngak ni ga’ar, “Nggog e tin
riyul’ ngom, ndariy be’ nrayag ni nge yan ko gin
nsuwon Got ni fa’anra dab ni gargeleg ko ran nge
fare Kan ni Thothup. 6 Ya girdi’ e ma gargeleg
e girdi’, ma fare Kan ni Thothup e ma gargeleg
e bin nib be’ech e tafinay. 7 Dab mu gin ngay
ni fan e kugog ngom ni gimed gubin nthingar ni
gargelegmed bayay. @ Ya nifeng e ma thow ko gin
ni be finey ni nge thow riy; ga be rung’ag lingan,
machane da mu nang e gin ni yib riy ara gin ni be
yan ngay. Ireram rogon e pi’in kan gargelegrad ko
fare Kan ni Thothup.”

9 Me fith Nikodemus ni ga’ar, “Ra di’in me yo-
dor?”

10 Me fulweg Jesus ni ga’ar, “Mog, i gur reb e
tamchib nu Israel ni ga ba ga’, ma da mu nang
e ren’ey? 11 Nggog e tin riyul’ ngom ni gamad
be weliy murung’agen e tin gamad manang, ma
gamad be weliy e tin kug guyed, machane dariy
bigimed nib m’agan’ ngay ni nge riyul’ u wan’ e
thin ni kug feked i yib niir e gamad be weliy. 12De

riyul’ u wun’med e tin ni gu be weliy ngomed ni
murung’agen e tin nu roy u fayleng ban’en; ere
ra di’in me riyul’ u wun’med e tin gu be weliy
ngomed ni murung’agen e tin ni bay u tharmiy
ban’en? 13 Ya dariy be’ ni ka’a yan nga tharmiy
ya kemus ni yigo’o en ni Fak e Girdi’ ni ir e yib u
tharmiy nga but’.”

14 Rogon ni tay Moses fare porchoyog ni wasey
nga taban ba ley i gek’iy nge suweg ngalang u
daken e ted, e ku aram rogon nthingar nsuweg e
en ni Fak e Girdi’ ngalang, 15 ni fan e nge urngin e
girdi’ ni michan’rad ngak e nge yag e yafos ndariy
n'umngin nap’an ngorad. 16 Ya Got e rib t'uf e
girdi’ nu fayleng rok, ma aram me pi’ Fak ni kari
maagirag rok nge yib, ni fan e nge urngin e pi’in ni
michan’rad ngak e aram e dab kurm’ad, ya keyag
e yafos ndariy n’'umngin nap’an ngorad. 17 Ya Got
e de pi’ Fak nge yib ngaray nga fayleng ni nge
turguy e gechig ko girdi’, machane ir e nge thapeg
e girdi’ ngak Got.

18 En nra michan’ ngak e en ni Fak Got e dab
kun turguy e gechig rok; ma en ni dabi michan’
ngak e kem’ay i turguy e gechig rok, ni bochan
e de michan’ ngak Fak Got ni kari maagirag rok.
19 Ba’aray rogon nma yib e gechig: fare tamilang
e yib ngak e girdi’ nu fayleng, machane girdi’ e
kab t'uf e lumor rorad ko fare tamilang, ya ka yad

be rin’ e tin nib kireb. 20Ya en nma rin’ e tin nib
kireb e fanenikan fare tamilang ma dabi yib ko

fare tamilang, ya dabun ngongolen nib kireb ni
nge m’ug. 21 Machane en nmarin’ e tin nib riyul’ e
ke yib ngak fare tamilang, ni bochan e nge yag ni

dag fare tamilang ni ir e be ngongol ni be fol rok
Got.

Jesus nge John

22 Ma nap’an ni mu’ Jesus ko numon me yan
Jesus nge pi gachalpen ko nug nu Judea. Miyad
par u rom nib n’'uw boch nap’an, mi i tawfenag
e girdi’. 23 Ma ku errogon John ni ku be tawfe u
lan yu Enon, nde mal’af u Salim, ya bo’or e ran u
rom. Miiyan e girdi’ ngak ngi i tawfe nagrad. (
24Ndawor nin’ John nga kalbus.)

25 Ma boch pi gachalpen John e ra tababgad ko
tugthin ngak be’ ni girdi’ nu Israel u murung’agen
yalen e maluk ko ba’ rorad e taliw. 26 Ma aram
miyad yan ngak John ngrogned ngak ni lungurad,
“Tamchib, ka ga manang fare mo’on ni fa’ani
mmada’gow u ba’nem e lul’ ni Jordan, ni fa’anem
ni mweliy murung’agen? Chiney e aram e be
tawfe, ma gubin e girdi’ ni be yan ngak!”

27 Me fulweg John ni ga’ar, “Dariy be’ nra yag
ban’en ngak ni gathi Got e pi’. 28 Gimed e pi girdi’
nir e gimed e mich rog ni fa’an gog ni lungug,
‘Gathi gag fare Messiah, machane ka nol’oegeg ni
gu be m’on rok.’ 29 Re mo’on ni nge mabgol e
aram e cha’ nib mil suwon ngak e re pin ni nge
le’ay; ma re mo’on ni fager rok fare mo’on ni ir
e nge mabgol e ba sak’iy u to’oben ni be motoyil,
mra rung’ag laman fare mo’on ni nge mabgol me
felfelan’. Ireray rogon e felfelan’ rog nike yaniaw
ngarogon. 301 ir e thangri ga’ fan i yan, me gag e
bayi m’ay fagiyan.”

En niyib u tharmiy

31 En ni yib u lang e ir e ba ga’ ngak urngin
e girdi’; ma en ni sum u fayleng e mmil suwon
nga fayleng ni tin nu fayleng ban’en e be weliy
murung’agen. Ma en ni yib u tharmiy e ba tolang
ngak urngin e girdi’. 32 Be weliy murung’agen e
tin ke guy nge tin ke rung’ag, machane dariy be’
ni be riyul’ u wan’ e thin ni kan pi’ ngak ni nge
yib i yog. 33 En nra mich u wan’ e thin nike fek
i yib e aram e ke micheg nib riyul’ Got. 34 En ni
Got e ke 'oeg ke yib e be weliy e thin rok Got;
ya Got e ke pi’ fare Kan ni Thothup rok ngak ni
polo’. 35 En ni Chitamangiy e ba t'uf Fak rok ma
ke pag fan urngin ban’en ngak. 36 En nra mich u
wan’ e en ni Fak Got e aram e keyag e yafos ndariy
n‘'umngin nap’an ngak; ma en ni dabi fol rok e en
ni Fak Got e dabiyag e yafos ngak, machane be
par e damumuw rok Gotu daken ndariy n'umngin
nap’an.

4

Jesus nge fare pin nu Samaria

1 Me rung’ag e pi Farise ni bo’or e girdi’ ni be
yan ngak Jesus ngi i tawfe nagrad ngar manged
gachalpen ko tin ni be yan ngak John. (2 Machane
binriyul’ riy e Jesus e de tawfenag be’; ya kemus ni
pi gachalpen e ur tawfeniged e girdi’.) 3 Ma fa’ani
rung’ag Jesus e thin ni be yog e girdi’, me chuw u
Judea nge sul nga Galile; 4 mra nge yan e ngaram
ma dabisiy ni nge yan u lan yu Samaria.

> Me yib nga bbinaw ni bay u lan yu Samaria,
nike lunguy yu Sykar, nde mal’af ko fa gi binaw ni
fa’ani pi’ Jakob ngak be’ nib mo’on ni fak ni aram

Josef. 6 Ere bay e luwed ku Jakob ko gin’em, ma
aram e ke magaer Jesus ko milekag, me par nga
but’ u to’oben e re luwed nem. Ma ngiyal’'nem e
gonap’an e ke misiw’.

7Me yib be’ ni bpin u Samaria ni nge I'ing e ran
me ga’ar Jesus ngak, “Mpi’ boch e ran gu unum.” (
8 Ma aram e ke yan pi gachalpen ngalan binaw ni
ngar chuw’iyed e ggan.)

9 Me fulweg fare pin nu Samaria ni ga’ar, “I gur
e ga be’ u Israel mi gag e gu be’ u Samaria — ere
ke di’in ma kam ning e ran ngog ni ngam unum?”
(Ya piyulIsrael e darir fanayed e ran ko pin’en nma
fanay piyu Samaria e ran riy.)*

10 Me fulweg Jesus ni ga’ar, “Fa’an mang e ga
manang e n’en nma pi’ Got nge en ni be ning e ran
ngom ni nge unum, ma kam wenig ngak ke pi’ e
ran ngom nma pi’ e yafos.”

11 Me ga’ar fare pin, “Dariy ba pakit rom ma re
luwed ney e ba to’ar. Ere uw e ngam fek e ran riy
nma pi’ e yafos? 12 Chitamangidad i Jakob e pi’ e
re luwed ney ngomad; ni ir nge pifak ni pumo’on,
nge gamanman rok e yad gubin ni ur unumed e
ran riy. Ma damur finey ni ga ba ga’ ngak Jakob
fa?”

13Me fulwegJesus ni ga’ar, “En nra unum e tiney
e ran e ku ra yib e belel ngak bayay; 14 machane
en nra unum e ran ni gu ra pi’ ngak e dabki sul e
belel ngak bayay. Ya ran ni gura pi’ ngak e rangal’
ni ba alublub u fithik’ i dow, ni ir e bay i pi’ e ran

*

4:9 Ya piyu Israel e darir fanayed e ran ko pin’en nma fanay
piyu Samaria e ran riy; ara Piyu Israel e darir cheaggad ngak yu
Samaria.



JOHN 4:15 Xvi JOHN 4:23

ngak nma pi’ e yafos, me pi’ e yafos ngak ndariy
n‘umngin nap’an.”

15 Me ga’ar fare pin, “Ere mpi’ ngog e re ran nir,
nge siy kisul e belel ngog, mu gu pag e wub ngaray
ko mel’ing ran.”

16 Me ga’ar Jesus ngak, “Mman mpining e
pumo’on rom ngam bow ngaray.”

17Me ga’ar fare pin, “Dariy e pumo’on rog.” Me
fulweg Jesus ngak ni ga’ar, “Riyul’ e tin ni be’er ni
kamog ndariy e pumo’on rom.

18 Ya nga lal e pumo’on ni kam figirngiy, ma re
mo’on ni gimew be par e chiney e dawori mang
figirngim. Ere tin riyul’ e kamog ngog.”

19 Me ga’ar fare pin, “Kug nang ni gur reb e
profet. 20 Pi chitamag nu Samaria ni kakrom e
ur meybilgad ngak Got u daken e re burey ney,
machane gimed piyu Israel e ke lungumed e yu
Jerusalem e eram e gin’en niir e ngu’ud meybilgad
riy ngak Got.”

21 Me ga’ar Jesus ngak, “Ppin, nge mich u
wun’um e tin kugog, bayi taw nga ba ngiyal’ ni
gathi bay ki meybil e girdi’ ngak e en ni Chi-
tamangiy u daken e re burey ney ara lan yu
Jerusalem. 22Gimed yu Samaria e rida munanged
e en ni gimed be meybil ngak; ma gamad e Jew
e gamad manang e en ni gamad be meybil ngak,
ya kanawo’en min thap ngak Got e yib rok e pi
Jew. 23 Machane re ngiyal’'nem e ka be yib nike
taw ngaray, ni pi’in nriyul’ ni yad be meybil e
bay ra meybilgad ngak e en ni Chitamangiy u
daken e ayuw ko Kan ni Thothup ngu fithik’ e
yul’yul’. Ireray e pi’in yad ma meybil ni ba’adag

e Chitamangiy ni ngar meybilgad ngak. 24 Ya Got
e Kan, ma pi’in ni ngar meybilgad ngak e thingar
ra meybilgad ngak u daken e ayuw ko Kan ni
Thothup ngu fithik’ e yul’yul’.”

25 Me ga’ar fare pin ngak, “Gu manang ni fare
Messiah nike lunguy e Kristus e bay yib. Ma
ngiyal’ ni bay yib e bayi yog ngodad urngin
ban’en.”

26 Me fulweg Jesus ngak ni ga’ar, “I gagir,igage
cha’ney ni gu be non ngom.”

27 Ka ngiyal’nem me sul pi gachalpen Jesus;
miyad gin ngak ni kar pir’eged ni be welthin ngak
be’ ni bpin. Machane dariy bagayad ni ga’ar ngak
fare pin, “Mang e nge yag ngom?” ara ra fithed
Jesusnilungurad, “Mangfan ni ga be welthin ngak
e re pin nir?”

28 Me digey fare pin e rume’ rok, me sul ngalan
binaw, me ga’ar ngak e girdi’ u rom, 29 “Mired
ngam guyed be’ nib mo’on nike weliy ngog urngin
ban’en ni ug rin’. Gur i ir fare Messiah?” 30 Ma
aram miyad chuw u lan binaw ngranod ngak
Jesus.

31 Ma ngiyal’'nem e be wenig pi gachalpen Jesus
ngak Jesus ni be lungurad, “Tamchib, mu koy
ban’en!”

32 Machane me fulweg ni ga’ar, “Bay e ggan
ni nggu way nda mu nanged bochu’uw i mu-
rung’agen.”

33Ma aram me fith pi gachalpen yad u fithik’rad
ni be lungurad, “Gur ke fek be’ e ggan i yib ngak?”

34 Me ga’ar Jesus ngorad, “Ggan rog e nggu fol
ko tin ni be finey e en ni l'oegeg ku gub, ma

nggu mu’'nag e maruwel nike pi’ ngog ni nggu
muruwliy.

35 “Bay bbugithin ni gimed ma yog nma
lungumed, ‘Ka aningeg e pul me taw ko ngiyal’
nike el e woldug riy ni aram e ngan t’ar wom’ngin
e woldug.” Ma nggog ngomed ni ngam fal’eged i
yaliy e yungi woldug: ya woldug ni bay riy e ke
el nike taw nga nap’an ni ngan t’ar! 3¢ Re mo’on
ni ir e nge t’ar e woldug e yima pi’ puluwon ni
nge kunukunuy e woldug nike el ni fan ko yafos
ndariy n“'umngin nap’an; ni aram e re mo’on ni
yung e woldug nge re mo’on ni t’ar e woldug e bay
ra felfelan’gow u ta’bang. 37 Ya fare bugithin ni
yima yog e bariyul’ ni fa’ani ga’ar, “Be’ e yung, me
t'ar be’ wom’ngin. 38 Ere kug ’oegmed ni ngam
t'ared e woldug u daken bangi milay’ ni gathi
gimed e mmuruwliyed; ya yugu boch e girdi’ e
ra muruwliyed, ma gimed e kefel’ rogomed ko
maruwel nra ted.”

39Ma bo’or e girdi’ nu Samaria u lan e re binaw
nem ni mich Jesus u wun’rad, ya keyog fare pin
nike ga’ar, “Ke weliy ngog urngin ban’en ni ug
rin’.” 40 Ere fa’ani yib piyu Samaria ngak miyad
wenig ngak ni nge par rorad; me par Jesus u rom
nil’agruw e rran.

41 Ma fini ku bo’or e pi’in ni michan’rad ngak
ni bochan e thin rok Got ni i machibnag ngorad,
42 me lungurad ko fare pin, “Ke mich u wun’mad
Jesus ni gathi bochan e tin ni kam weliy ngomad,
machane bochan e kug rung’aged e tin nike yog,
ma aram e kug nanged nri ir fa’anem ni nge
thapeg e girdi’ nu fayleng ngak Got.”

Jesus ni chuweg e liliy rok bochi cha’ ni fak be’
nib tolang ko am

43 Me par Jesus urom nil’agruw e rran, nge mu’
me chuw nge yan nga Galile. 4 Ma ir e ga’ar, “Ba
profet e danir tayfan u lan e nam rok.” 4> Ma
nap’an ni taw nga Galile me felfelan’ e girdi’ ngak
nike yib ngorad, ya ranod ko madnom ni Paluk’af
nga Jerusalem mra guyed urngin e tin ni rin’ ko
ngiyal’ ni ba’aram ni un madnom riy.

46 Ma aram me sul Jesus nga Kana ni bay ulan yu
Galile, ni ireram fa gin’em ni piliyeg e ran riy nge
ngal’ ni wayin. Ma bay be’ nib tolang ko am u rom
ni bay bochi cha’ ni fak u lan yu Kapernaum nib
m’ar. 47 Fa’ani rung’ag nike yib Jesus u Judea nga
Galile, me yan ngak Jesus nge yan i wenig ngak ni
nge yan nga Kapernaum nge chuweg e liliy rok e
chicha’nem ni fak, ni be chugur ni nge math e fan
rok. 48 Me ga’ar Jesus ngak, “Dariy bigimed nra gu
mich uwan’ nifa’anra dab mu guyed e maang’ang
ni ba ga’ ma bfel’ ni kug ngongliy.”

49 Me fulweg fare mo’on nib tolang ko am ni
ga’ar, “Mu un ngog nga darow ndawori aw e fan
rok fakag.”

50 Me ga’ar Jesus ngak, “Mman, ya dabki buch
ban’en rok fakam!” Me pagan’ fare mo’on ko thin
nike yog Jesus ma aram me yan.

51 Ma nap’an ni ka be yan nga tabinaw rok
miyad mada’ e pi tapigpig rok miyad yog ngak ni
lungurad, “Ke muduwgil ndab ki buch ban’en rok

fakam!”
52 Me fith ngorad e ngiyal’ ni gol fachi cha’ ni

fak, me lungurad ngak, “Fowap ko ta’reb e kolok
nimithig yal’ me chuw e gowel u daken.” 53 Me yib

ngan’ e chitamngin fachi cha’ ni ireram e re awa
ni yog Jesus riy ngak ni ga’ar, “Dabki buch ban’en
rok fakam.” Ma aram e ir nge urngin e girdi’ nu
tabinaw rok e mich Jesus u wun’rad.

>4 Ireray e bin migid e maang’ang ni ngongliy
Jesus nnap’an ni yib u Judea nga Galile.

S

Jesus nichuweg e liliy rok be’ uto’oben bangiran

1 Tomuren e biney e immoy ba madnom rok
piyu Israel riy ni madnom ko Tempel, me yan
Jesus nga Jerusalem. 2 Ma bay u rom u lan yu
Jerusalem u to’oben e Garog ko Saf bangi ran; ni
bay lal yang i peyuw ni kan toy u marichlen nib
liyeg, ni fithingan ko thin ni Hebrew e Bethsatha.
3-4Ma bo’or e girdi’ ni yad bm’ar ni kar molod nga
but’ u tan e yungi peyuw nem — ni pi’in malmit,
nge pi’in yad bmugutgut, nge pi’in ndariy gelngin
yu yang u dowrad.” 5 Ma bay be’ nib mo’on ko
gin’em ni guyey nge meruk e duw nap’an e m’ar
rok. 6 Me guy Jesus e re mo’on nem ni kan moleg
nga but’ u rom, me nang nre mo’on nem e nga
aramn’umnginnap’an ereliliynemrok; maaram
me ga’ar Jesus ngak, “Mog, gab adag ni ngam gol
ko re liliy rom nir?”

7Me fulweg fare mo’on nib m’ar ni ga’ar, “Dariy
be’ u roy nra tiyeg ngalan e gi ran ney ko ngiyal’

* 5:3.4 Boche babyor e kan puthuy ngay e verse 3b—4: Yad be
sonnag e re gi ran nem ni nge maach’ach, 4 ya munmun me yan
ba engel rok Somol nga fithik’ e gi ran nem nge maach’achnag.
Ma re liliy nsom’on nra yan ngalan e gi ran nem u tomuren nike
maach’ach e demturug e mit i liliy ni bay rok mra gol riy.

nra maach’ach riy; ya fa’anra gguy rogon ni nggu
thap ngalan, ma ba m’on be’ rog.”

8 Me ga’ar Jesus ngak, “Mu sak’iy, ngam fek e
chob rom, ngam man.” 9 Ka chingiyal’ nem me
chuw e liliy rok fare mo’on nge gol; me fek e chob
rok nge yan.

Chirofen ni golnag Jesus e cha’neyriy e ireram e
rofen ni Sabbath, 19ma aram me non fapi cha’ nu
Israel ngak fare mo’on ni fa’ani ke chuweg Jesus e
liliy rok ke gol ni lungurad, “Daba’ e Sabbath, nib
togopluw ko Motochiyel rodad ni ngam fek e chob
rom ngam man.”

11 Me fulweg ni ga’ar, “Fare mo’on ni ir e ke
golnigeg ko liliy e ir e ga’ar ngog, Mfek e chob rom
ngam man.”

12Miyad fith nilungurad ngak, “Mini’ e re mo’on
nir ni yog ngom ni ngam fek e chob rom ngam
man?”

13Machane fare mo’on ni kan chuweg e liliy rok
ke gol e de nang ko mini’ fa’anem nike golnag, ya
ke chuw Jesus ke yan, ya pire’ e girdi’ ni bay ko
gin’em.

14 Ma fa’ani ta’aboch me pir’eg Jesus fare mo’on
u lan e Tempel me ga’ar ngak, “Mu sap, chiney e
kam gol ko liliy rom. Mpag e denen ni ga be rin’,
yariyib ban’en ngom ni kab gel e gafgow riy.”

15 Ma aram me yan fare mo’on me yog ngak
pi tolang ko Jew ni Jesus fa’anem nike golnag ko
m’ar rok. 16 Ireray tapgin me tabab yu Israel i
gafgownag Jesus, ni bochan e chuweg e liliy rok

fa’anem ko chirofen ni Sabbath. 17 Ma aram me
fulweg Jesus ngorad ni ga’ar, “Chitamag e gubin

ngiyal’ ni be maruwel, ere ku er rogog nthingar
gu maruwel.”

18 Re bugithin ney ni yog e aram fan me duwgiliy
e pi tolang ko Jew ni ngar thanged e fan rok; ya
gathi kemus ni motochiyel ko Sabbath e ke th’ab,
machane ku errogon nike yog ni Got e Chitamn-
gin, ni aram e ke ta’reb rogonnag ir ngak Got.

Mat’awun e en ni Fak Got

19 Ma aram me fulweg Jesus ngorad ni ga’ar,
“Nggog e tin riyul’ ngomed: en ni Fak Got e dariy
ban’en ni be rin’ ni ir e tafinay rok; kemus ni tin
ni be guy ni be rin’ e Chitamngin e ir e be rin’. Ya
n’en ni be rin’ e en ni Chitamangiy e ku er e n’en
ni be rin’ e en ni Fak. 20Ya en ni Chitamangiy e
ba t’uf e en ni Fak rok ma be dag ngak urngin e
tin ni be rin’. Ma bayi dag ngak Fak boch ban’en
ni nge rin’ ni ka ba ga’ ko biney, ma gimed gubin
ni bay mu gin gad ngay. 21 Ya en ni Chitamangiy e
ma faseg e yam’, ere ku errogon e en ni Fak nma
pi’ e yafos ngak e pi’in ba’adag ni nge pi’ e yafos
ngorad. 22 Ma ku errogon ni dabi pufthinnag e en
ni Chitamangiy be’. Ya ke pi’ mat’wun e en ni Fak
ni nge pufthinnag e girdi’, 23 ya nge gubin e girdi’
me liyor ngak e en ni Fak Got ni bod rogon ni yad
ma liyor ngak e en ni Chitamangiy. Ma en nder
liyor ngak e en ni Fak Got e der liyor ngak e en ni
Chitamangiy ni ir e 'oeg nge yib.

24 “Nggog e tin riyul’ ngomed: en nra rung’ag
e thin rog me mich u wan’ e en ni ir e I'oegeg ku
gub e ke yag e yafos ndariy n’'umngin nap’an ngak,
ni aram e dab kun pufthinnag, machane ke chuw
ko yam’ ke thap ko yafos. 25 Nggog e tin riyul’

ngomed bay ba ngiyal’ ni be yib — nre ngiyal’ i
n’em e ke taw — ni aram e bay1 rung’ag e yam
laman e en ni Fak Got, ma pi’in yad ra rung’ag e
yad ra fos. 26 En ni Chitamangiy e ir e bay e yafos
u pa’, ere errogon e en ni Fak ni ku bay e yafos u
pa’ ni en ni Chitamangiy e ke yodoromnag. 27 Ma
ke pi’ ngak Fak mat’'wun ni nge pufthinnag e gird?’,
ya ir e en ni Fak e Girdi’. 28 Dab mu gin gad ko re
bugithin ney; ya bay ba ngiyal’ ni be yib ni bayi
taw ngay ma gubin e yam’ ni bay u lan e low ni
bayi rung’aglaman, 29 miyad yib ulan e low rorad
ngawurw’, ma pi’in nibfel’ e tin ni ur ngongliyed e
bay ni fasegrad mu ur pired ni yad ba fos, ma pi’in
nib kireb e n’en ni ur rin’ed e bay ni fasegrad ko
yam’ mi ni gechig nagrad.”

Pin’en ni i micheg ko mini’ Jesus

30 “Dariy ban’en ni gu ra rin’ ni gag e leam rog;
gu ma pufthinnag e girdi’ ni bod rogon nike yog
Got ngog, ere tin ni gu ma turguy e bmat’aw, ya
gathi tin ni gub adag e ir e gu be guy rogon ni nggu
rin’, ya kemus ni tin ni ba’adag e en ni ’'oegeg ku
gub.

31 “Fa’anra gu non ni gag e gu be michegeg ma
n’en ni kugog e dabiyag ni nge par ni ir e kemang
mich riy nib riyul’. 32 Machane bay be’ ni be
micheg murung’ageg, ma gu manang ni tin ni be
weliy ni murung’ageg e ba riyul’. 33 Ka mol’iged
e pi mol'og romed ka ranod ngak John ma ke
welthin ni be micheg e tin nib riyul’. 34 Da gur
toer ngak be’ ni nge mang mich ko pi thin ney
ni gu be weliy; kug weliy e pi thin ney ni fan
e nge yag ni mu thapgad ngak Got. 351 John e



JOHN 5:36 Xxiv JOHN 5:46

immoy ni bod ba magal ni i mat ngi i gal ram’en,
ma ba ngoch nap’an ni mpired nib m’agan’med
nga ram’en. 36 Machane bay ban’en ni be micheg
murung’ageg ni ka ba ga’ ngarogon murung’ageg
niimichegJohn ngak e girdi’, niaram e pingongol
ni gu be rin’ ni pi ngongol ni pi’ e Chitamag ngog
ni nggu rin’, pin’ey e be michegeg ma be dag ni
en ni Chitamangiy e ir e ke 'oegeg ku gub. 37 Ma
en ni Chitamangiy ni ir e ke l'oegeg ku gub e
ku errogon ir ni be weliy murung’ageg. Dawor
mu rung’aged laman bi’id, ma dawor mu guyed
owchen bi’id; 38 aram fan ndariy e thin rok u
lanin’med, ya dabumed ni nge mich u wun’med
e en nike l'oeg ke yib. 39 Gimed ma be’eg e babyor
nib thothup; ya gimed be finey nu fithik’ e re thin
nem e gimed ra pir’eg e yafos ndariy n'umngin
nap’an riy. Ma pi thin nem ni gimed be be’eg e
be weliy murung’ageg! 49 Machane dabumed ni
ngambad ngog nge yag e yafos ngomed.

41 “Gathi gu be guy rogon ni nge yog e girdi’ e
sorok ngog. 42Machane gimed e gu manangmed;
gu manang nde t'uf Got u lanin’med. 43 Ku gub
ngomed ni gag owchen e Chitamag, machane
dabumed gag; mra yib be’ ni ir rok e ke yib rok,
ma ri gimed ra felfelan’ ngak nike yib. 44 Gimed
ba’adag ni nge bigimed me fel’ u wan’ bigimed,
machane damur guyed rogon ni ngam fel’gad u
wan’ e ta’are Got ni bay, ere ra di’in mu gu mich
u wun’med? 45 Machane dab mfineyed ni gag
e bay gog e kireb romed ngak e Chitamag. Ya
Moses e bay yog e kireb romed — i Moses, ni ir
e i ’agan’med ngak. 46 Fa’an mang e ri mich u

wun’med e n’en ni i yog Moses ngomed ma gu
ra mich u wun’med, ya ir e yoloy murung’ageg.
47 Machane fa’anra der mich u wun’med e tin ni
yoloy, me ere ra di’in me mich u wun’med e thin
rog?”

6

Jesus nipt’ gan fa lalibiyu’ i girdi’
7)(Matthew 14:13-21; Mark 6:30—44; Luke 9:10-

1 Tomuren e biney me th’ab Jesus e lipath ni
Galile nge sul (ara lipath ni Tiberias). 2 Me yib e
girdi’ ni pire’ ni pire’ ngu’ur leked, ya kar guyed e
maang’ang ni be ngongliy ni be golnag e pi’in yad
bm’ar. 3 Me yan Jesus nga daken bburey me yan
i par nga but’ ni yad pi gachalpen. 4 Ma aram e
ke chugur nga yaran e madnom ni Paluk’af. 5 Me
changar Jesus, me guy e girdi’ ni pire’ ni pire’ ni
karbad i yib ngak, ma aram me ga’ar ngak Filip,
“U uw e gadad ra chuw’iy e ggan riy nra gaman
urngin e pi girdi’ ney riy?” ( 81 yog Jesus e re
bugithin ney ni nge sikengnag Filip; machane bin
riyul’ riy e kenang e tin ni nge rin’.)

7 Me fulweg Filip ni ga’ar, “Urngin e pi girdi’
ney ni fa’anra nge bagayad me kay bochu’uw, ma
flowa ni yira chuw’iy e ra pag l'agruw mir’ay e
salpiy ni wasey ni silber™ puluwon.”

8 Ma bagayad pi gachalpen ni aram Andrew, ni
walagen Simon Peter e ga’ar, 9 “Bay ba pagel u roy
ni bay lal yal’ i flowa ni barley rok nge I’'agruw i

* 6:7 SALPIY NI WASEY NI SILBER: Ba salpiy ni wasey ni silber e
aram pulwey ko maruwel ureb e rran (mu guy e Mat 20:2).

nig. Machane dabi gaman e pi girdi’ ney riy ni
aray urngirad.”

10 Me yog Jesus ngorad ni ga’ar, “Mogned ko
girdi’ ngar pired nga but’.” (Ya bo’or e pan ni bay
ko gin’em.) Ma aram me par urngin e girdi’ nga
but’; ma gonap’an e lal i biyu’ e pumo’on ni bay u
fithik’rad. 11 Me fek Jesus fapi flowa, me pining e
magaer riy ngak Got, me pi’ ngan f’oth rok e girdi’
ni kar pired nga but’. Ma ku aram rogon e n’en
ni rin’ ko fa gali nig, ma yad gubin ni yigo’o ra
ked ngar fosgad ngay. 12 Ma nap’an ni kar fosgad
ni yad gubin, me ga’ar ngak pi gachalpen, “Mu
kunuyed e yu yang nike aw ko ggan; nge siy da
adbeyed bochuw’uw.” 13 Miyad kunuy ni urngin
yang, miyad suguy ragag nge l’'agruw e dug riy,
nike sug nga yu yang i flowa nt’et’ar ko fa lal yal’
i flowa ni barley ni magey ndaki m’ay i kay rok e
pi’in nra ked.

14 Ma girdi’ ni yad bay u rom e ra guyed e re
maang’ang nem nike ngongliy Jesus, me lungu-
rad, “Riyul’ ni ireray fare profet ni fa’ani ir e nge
yib ngaray nga fayleng!” 15 Me nang Jesus ni yad
be n’en ni ngarbad ngak ngar feked ngar ted ni ir
e nge mang pilung rorad, ndemturug ko ba’adag
Jesus fa dabun; ma aram me pagrad nge yan nga
daken e burey ni go ir.

Jesus niyan u daken e ran
(Matthew 14:22-33; Mark 6:45-52)

16 Ma fa’ani aw e lumor, me yan pi gachalpen
nga pe’ning ko gin ni bay fare lipath riy, 17 miyad
af nga bowoch ngar th’abed e lipath ngar sulod
ni yad be sor nga Kapernaum. Me aw e lumor,

ma dawori taw Jesus ngorad. 18 Ma aram e ke
thow e nifeng nib gel ke sunumeg e n’ew u daken
e ran. 19 Fapi cha’ ni gachalpen e kar mamangad
ni gonap’an e dalip fa aningeg e mayel miyad
guy Jesus ni be yib u daken e ran nike chugur ko
bowoch, me yib e tamdag ngorad nib gel nib gel.
20 Me ga’ar Jesus ngorad, “Dab mu tamdaggad, ya
gag!” 21 Miyad adag ni ngar feked Jesus ngalan
fare bowoch; ma ka chingiyal’ nem me taw fare

bowoch ko binaw ko fa gin’em ni ur nameged i
yan.

Fapi girdi’ ni ur changarniged Jesus

22 Ma fa’ani reb e rran riy ma fapi girdi’ ni pire’
nra pired u ba’nem fare lipath e ra guyed ni ta’reb
e bowoch ni kan pag u rom. Ma yad manang
nde un Jesus ngak pi gachalpen u bowoch, ya
ranod nde un Jesus ngorad. 23 Machane me yib
boch e bowoch u Tiberias ngabang nib chugur
ko fa gin’em ni ba’aram ni ka’ fapi girdi’ ni pire’
fa flowa riy, ni fa’ani pining Somol e magaer riy
ngak Got, nge mu’ me pi’ ngar ked. 24 Ma fa’ani
guy fapi girdi’ ni pire’ nde moy Jesus u rom, ara
pi gachalpen, miyad af ngalan boch e bowoch
ngranod nga Kapernaum, ni yad be changarnag
Jesus.

Jesus niir fare ggan nma pi’ e yafos

25 Ma fa’ani pir’eg e girdi’ Jesus u ba’nem fare
lipath me lungurad ngak, “Tamchib, mingiyal’ e
mub ngaray?”

26 Me fulweg Jesus ngorad ni ga’ar, “Nggog e tin
riyul’ ngomed: gimed be changarnigeg ni bochan
e mu ked fapi flowa nge bigimed me ri fos, ma

gathi bochan e kam guyed e maang’ang ni kug
ngongliy. 27 Dab mmaruwelgad ni fan ko ggan
ni bay n’en me kireb; machane mmaruwelgad ni
fan ko fare ggan nra par ni dabi kireb nge mada’
ko yafos ndariy n'umngin nap’an. Re ggan nem
e en ni Fak e Girdi’ e bayi pi’ ngomed, ya Got ni
Chitamangiy e ke pi’ mat’'wun.”

28 Ma aram miyad fith ni lungurad, “Mang e
gamad ra rin’ ma gamad ngongliy e maruwel rok
Got?”

29 Me fulweg Jesus ngorad ni ga’ar, “Ba’aray e
ren’en ni ba’adag Got ni ngam rin’ed: nge mich u
wun’med e en nike I'oeg ke yib.”

30 Miyad fulweg ngak ni lungurad, “Mang
maang’ang e ga ra ngongliy ngug guyed ma ga
mich u wun’mad? Mang e ngam rin’? 31 pi chita-
mangidad ni kakrom e ra ked e manna u daken e
ted nder tugul ban’en riy, ni bod rogon ni be weliy
e babyor nib thothup murung’agen nibe ga’ar, I pi’
e ggan ngar ked, ni ggan ni yib u tharmiy.”

32 Me ga’ar Jesus ngorad, “Nggog e tin riyul’
ngomed, n’en ni pi’ Moses ngomed e gathif flowa
niyib u tharmiy; ya Chitamag e ke pi’ e bin riyul’ e
flowa ngomed ni yib u tharmiy. 33 Ya ggan nike pi’
Got e fa’anem nike yib u tharmiy nga but’ ni nge
pi’ e yafos ngak e girdi’ nu fayleng.”

34 Miyad wenig ngak ni lungurad, “Mpi’ e re
ggan nir ngomad ni gubin ngiyal’.”

35 Me yog Jesus ngorad ni ga’ar, “I gag fare ggan
nma pi’ e yafos. En nra yib ngog e dabki yib e
bilig ngak bi’id; ma en nra gu mich u wan’ e dabki

T 6:32 wenni piMoses e gathi; ara Gathi Moses e pi’ ngomed.

yib e belel ngak bi’id. 36 Machane bod rogon ni
fa’an kugog ngomed ko som’on, kam guyed gag
machane ku dawor gu mich u wun’med. 37Urngin
e girdi’ nra pi’ e Chitamag ngog e bay rabad ngog.
Ma en nra yib ngog e ri dab gu n’ag. 38 Yaku gub u
tharmiy nga but’ ni nggu rin’ e tin ni be finey e en
nike I’oegeg ku gub, machane gathi nggu rin’ e tin
ni gu be finey. 39 En nike ’'oegeg ku gub e ba’aray e
n’en ni ba’adag ni nggu rin’: ni aram e nge dabi
thay u pa’ag bagayad urngin e pi’in ke pi’ ngog,
machane nggu fasegrad ko yam’ ni yad gubin ko
chirofen ni tomur ko rran. 49Ya ba’aray e n’en ni
ba’adag e Chitamag: ba’adag ni urngin e pi’in yad
ra guy e en ni Fak me mich u wun’rad e aram e ke
yag e yafos ndariy n'umngin nap’an ngorad; ma
chirofen ni tomur ko rran e bay gu fasegrad ko
yamﬂ.”

41 Me tabab fapi cha’ i gun’gun’nag, ya keyog
ni ga’ar, “I gag fare ggan ni yib u tharmiy nga
but’.” 42 Ma aram me lungurad, “Gathi re mo’on
ney e fa’anem i Jesus ni fak Josef? Gadad manang
e chitamngin nge chitiningin. Ere uw rogon ma
keyog e chiney ni yib u tharmiy nga but’?”

43 Me fulweg Jesus ni ga’ar, “Mu talgad ko
gun’gun’ u fithikkmed. 44 Dariy be’ nrayag ni
nge yib ngog ni fa’anra gathi en ni Chitamangiy
e pow’iy nge yib ngog, ni ir e ke 1’'oegeg ku gub;
ma bay gu faseg ko yam’ ko chirofen ni tomur
ko rran. 45 Pi profet e ra yoloyed ni lungurad,
‘Got e bayi machibnag urngin e girdi’’ Urngin
e pi'in nrung’aged e thin ko en ni Chitamangiy
me mit e tin nike yog ngorad e bay rabad ngog.

46 Gathi fan e re bugithin ney e ka’a guy be’ e en
ni Chitamangiy; en ni yib rok Got e kemus e cha’
nike guy e en ni Chitamangiy. 47 Nggog e tin riyul’
ngomed: ni en ni kug mich uwan’ e ke yag e yafos
ndariy n'umngin nap’an ngak. 481 gag fare ggan
nma pi’ e yafos. 49 pi Chitamangimed ni kakrom
e ra ked e manna u daken e ted nder tugul ban’en
riy, machane ku ra m’ad. 50 Machane fare ggan ni
ir eyib utharmiy nga but’ e ireray rogon ni en nra
kay e dabki yim’. 511 gag fare ggan nma pi’ e yafos,
niir e yib u tharmiy nga but’. Fa’anra kay be’ e re
gganney mra par nib fos ndariy n'umngin nap’an.
Ma re ggan ni bay gu pi’ ngak e ufin u dowag, ni ir
e bay gu pi’ ni bochan e nge yag ni fos e girdi’ nu
fayleng.”

52Re bugithin ney e k’aring e tugthin u fithik’ fa
picha’ nu Israel ni kar damumuwgad. Miyad fith
nilungurad, “Ra di’in me pi’ e re mo’on ney e ufin
u downgin ngodad ngad ked?”

53 Me ga’ar Jesus ngorad, “Nggog e tin riyul’
ngomed: fa’anra dab mu ked e ufin rok e en ni
Fak e Girdi’ mi gimed unum racha’en ma dabi
yib e yafos nga fithik’'med. 54 En nra kay e ufin u
dowag me unum racha’eg e ke yag e yafos ndariy
n’'umngin nap’an ngak, ma gu ra faseg ko yam’ ko
chirofen ni tomur ko rran. 55 Ya ufin u dowag e
ir e bin riyul’ e ggan, ma racha’eg e bin riyul’ e
garbod. 56 En nra kay e ufin u dowag me unum
racha’eg e be par u fithik’ag ma gu be par u fithik’
fa’anem. 57 En ni Chitamangiy ni be par nib fos
e ke 'oegeg ku gub, ma ku ir e be tiyeg ni gub
fos. Ma ku aram rogon ni en nra kayeg e ra fos

ni bochag. 38 Ere ireray fare ggan ni fa’ani yib u
tharmiy nga but’; ni gathi bod fare ggan ni fa’ani
kay pi chitamangimed kakrom nge mu’ ma ku ra
m’ad. En nra kay e biney e ggan e ra par nib fos
ndariy n'umngin nap’an.”

59 Jesus e yog e re bugithin ney ko ngiyal’ ni be
machib riy ulan tafen e mu’ulung u Kapernaum.

Fapi Thin nma ptv’ e yafos ndariy n’'umngin
nap’an

60 Bo’or pi gachalpen ni rung’ag e re bugithin
ney me lungurad, “Re machib ney e kayigi
mo’maw’. Mini’ e ra motoyil ko tiney e thin?”

61 Da nog ngak Jesus me nang Jesus ni pi
gachalpen e yad be gun’gun’ ni fan e re thin nem
nike yog; ma aram me ga’ar ngorad, “Kam tafi-
nay niged ni ngam paged gimed ni bochan e re
bugithin ney? 62Ra di’in an’med ni fa’an gimed ra
guy e en ni Fak e Girdi’ nike sul ngalang ko gin ni
immoy riy? 63 En nma pi’ e yafos e aram fare Kan
ni Thothup; ma bin kakromigimed e dariy ban’en
ni bfel’ ni yib rok. Fapi thin ni kug weliy ngomed e
yib rok fare Kan Nthothup ma re thin nem e ma p?’
e yafos. 64Machane bochigimed e ka dawori mich
uwan’.” (Ya manang Jesus ko som’on e pi’in dabi
mich u wun’rad nge en ni bayi yagnag.) 6> Me ul ul
ngay nge ga’ar, “Ri ireray fan ni kug weliy ngomed
ndariy be’ nrayag ni nge yib ngog ni fa’anra gathi
enni Chitamangiy e gagiyegnag nge yag ni nge yib
ngog.”

66 Bochan e re bugithin ney ni yog Jesus, ma
aram e bo’or pi gachalpen nra paged nge dakur
uned ngak. 67 Ma aram me ga’ar Jesus ngak fa

ragag nge ’agruw i gachalpen, “Ma gimed, gimed
ba’adag ni ngkum paged gag ngam marod?”

68 Me fulweg Simon Peter ni ga’ar, “Somol, i
mini’ e gamad ra yan ngak? Ya gur e bay fapi thin
rom niir e ma pi’ e yafos ndariy n'umngin nap’an
ngak e girdi’. 69 Ma chiney e ke mich u wun’mad
ma kug nanged ni gur Fa’anem ni Gab Thothup ni
mub rok Got.”

70 Me fulweg Jesus ngorad ni ga’ar, “Gathi gag
faram e gu mel’egmed e re ragag nge lagruw
nir? Machane bay bigimed nib mo’onyan’!” 71 Ni
aram e be weliy murung’agen Judas, ni fak Simon
Iskariot. Ya Judas ni aram rogon ni ir reb fare
ragag nge 'agruw i gachalpen Jesus e bayi yagnag
Jesus.

7

I Jesus nge pi walagen ni pumo’on

I Tomuren e biney mi i milekag Jesus u lan yu
Galile i yan; me dabuy ni nge milekag i yan u lan
yu Judea, ni bochan e pi tolang ko Jew ni yad bay u
rom ni yad be finey ni manga ra li’ed Jesus ngem’.
2 Ma aram e ke chugur nga nap’an e Madnom ko
Nochi Naun, 3 ma aram me ga’ar pi walagen Jesus
ni pumo’on ngak, “Mu chuw u roy ngam man nga
Judea, nge guy pi gachalpem e tin ni ga be rin’.
4Dariy be’ nma mithag e n’en ni be rin’ ni fa’anra
ba’adag ni nge gilbuguwan. I gur e ga be ngongliy
e pin’ey, ere mu guy rogon nge nang e girdi’ nu
fayleng ni polo murung’agem!” (5 Ya mus ngak
fapi pumo’on ni walagen Jesus nde mich Jesus u
wun’rad.)

6Me ga’ar Jesus ngorad, “Dawori taw nga nap’an
ningguwan. Gimed e demturug e re ngiyal’in’en
ni gimed ba’adag ni ngam marod mrayag. 7 Ya
girdi’ nu fayleng e dabiyag ni ngar fanenikayed
gimed, machane gag e yad be fanenikayeg, ni
bochan e gu be yog ngorad nib tagan e ngongol
rorad. 8 Mmarod ngam uned ko madnom. Me

gag e dab gu wan™ ko re madnom nem, ya dawori
taw nga nap’an ni nggu wan.” 91yog ngorad e re
bugithin ney me par u Galile.

Jesus ni un ko fare madnod ko nochi naun

10 Fa’ani yan pi walagen Jesus ni pumo’on ko
fare madnom, ma aram me ki yan Jesus ko fare
madnom; nde yan u fithik’ e girdi’, ya yan nib
mith. 11 Mi i changarnag e pi tolang ko Jew Jesus
ko re madnom nem, mu ur fithed ni be lungurad,
“Bu uw Jesus?”

12 Ma bo’or e girdi’ ni i kathkathnag mu-
rung’agen u fithik’ e pi girdi’ nem ni aram urngin;
ni be yog boch e girdi’ ni be lungurad, “Cha’nem e
be’ ni bfel’.” Ma boch e girdi’ e lungurad, “Danga’,
ya be bannag e girdi’.” 13 Machane dariy be’ ni
weliy murung’agen u fithik’ e girdi’, ni bochan e
yad be tamdag ngak e pi tolang ko Jew.

14 Ke chugur ni nge taw nga lukngun fare mad-
nom me yan Jesus ngalan e Tempel me tabab ko
machib. 15Meri gin e pitolang ko Jew ngak, miyad
yog ni lungurad, “I di’in me nang e re mo’on ney
e pin’ey ni ireray urngin ndawori un nga sukul
br’id?”

* 7:8 Gag e ab gu wan; boch e babyor e bay riy ni Dab gu wan e
chiney.




JOHN 7:16 XXXIV JOHN 7:24

16 Me fulweg Jesus ni ga’ar, “N’en ni gu be
machibnag e gathi gag e yib rog, ya yib rok Got,
niir e ke 'oegeg ku gub. 17 En nib m’agan’ ngay ni
nge rin’ e tin ni ba’adag Got e ra nang ko tin ni gu
be machibnag e yib rok Got, ara gu be weliy ni gag
e thin rog. 18 Ya en ni thin rok e be weliy e be guy
rogon ni nge mang ir e yog e girdi’ e sorok ngak.
Machane en ni be guy rogon ni nganog e sorok
ngak eennil’oegngeyib e ba yul’yul’, ma tin riyul’
e be yog. 191 Moses e pi’ e Motochiyel ngomed,
errogon fa danga’? Machane dariy ta’a bigimed ni
be fol ko re Motochiyel nem. Mangfan ni gimed be
guy rogon ni ngam thanged e fan rog?”

20 Me fulweg fapi girdi’ ni aram urngin ngak ni
lungurad, “Ke yibiying ba mo’onyan’ ngom! Mini’
e be guy rogon ni nge thang e fan rom?”

21 Me fulweg Jesus ngorad ni ga’ar, “Ta’reb e
maang’ang ni gu ngongliy ma gimed gubin ni
mgingad ngay. 22 Bochan e Moses e yog ngomed
ni ngam maad’adniged pifakmed ni pumo’on
(machane gathi Moses ya pi chitamangimed ni
kakrom e ra tababgad ngay), ere bay n’en mi
gimed maad’ad ngak bochi tir nib pagel ko chiro-
fen ni Sabbath. 23 Fa’an yira maad’ad ngak bochi
tir nib pagel ko chirofen ni Sabbath ni bochan e
nge dab nth’ab e Motochiyel rok Moses, me ere
mang ni kam damumuwgad ngog ni bochan e
kug chuweg e liliy rok be’ nib mo’on ko chirofen
ni Sabbath? 24 Ere mu talgad i turguy e tin nib
mat’aw nge tin nde mat’aw u rogon e tin ni gimed
be guy nga owchemed, yangam turguyed e tin nib
mat’aw nge tin nde mat’aw u yalen e tin riyul’.”

Guriir fare Messiah?

25 Ma boch e girdi’ nu Jerusalem e rogned ni
lungurad, “Gathi ireray fare mo’on ni yibe guy
rogon ni ngan thang e fan rok? 26 Mu changargad!
Ya be welthin u fithik’ e girdi’ ni yo’or, ma dariy
be’ ni be yog ban’en nib togopluw ngak! Gur kari
nang e pi’in yad ma yog e thin rodad nri ir fare
Messiah? 27 Machane ngiyal’ nra yib fare Messiah
rly, e dariy be’ nra nang e gin ni yib riy! Ma gadad
gubin ni gadad manang e gin niyib e re mo’on ney
riy.”

28 Ma nap’an ni be machib Jesus u lan e Tempel
me yog ni ba ga’ laman ni ga’ar, “Kam nanged ko
gag mini’ nge gin ni gub riy? Ya gathi gub ni gag
e leam rog. Ya en nike 'oegeg ku gub e ba riyul’.
Gimed e da mu nanged ir, 29 machane gag e gu
manang ir, ya gub rok me ir e ke l'oegeg ku gub.”

30Ma aram miyad guy rogon ni ngar koled ngar
feked, machane dariy be’ ni yag ni nge rin’, ya
dawori taw ko ngiyal’ nike duwgiliy Got ni ngan
kol. 31 Machane bo’or e girdi’ u fithik’ fapi girdi’
ni aram urngin ni mich Jesus u wun’rad, me lun-
gurad, “Fa’anra yib fare Messiah, ma gur rayag ni
nge ngongliy e maang’ang ni kab pire’ ko tin nike
ngongliy e re mo’on ney?”

Pi matanag nnol’'oegrad ni ngranod ra koled
Jesus ngar feked
32 Me rung’ag fapi Farise e pi thin ney ni be
kathkathnag fapi girdi’ ni aram urngirad ni mu-
rung’agen Jesus, ma aram me l’oeg fapi Farise nge
pi’in nib tolang ko prist boch e girdi’en e matanag
ni ngranod ra koled Jesus ngar feked. 33 Me ga’ar

Jesus, “Dabki n’uw nap’an ni gu ra par romed, ma
aram e bay gu wan ngak e en nike 'oegeg ku gub.
34 Bay um changarniged gag, machane gathi bay
kum pir’eged gag; ya gin ni bay gu wan gu par
ngay e dabiyag ni gimed ra yan ngay.”

35 Me yog e pi tolang ko Jew u fithik’rad ni
lungurad, “Uuw e ke chugur ni nge yan ngay ndab
kud pir’eged? Gur bay yan ko pi binaw rok yu
Greece ko yungi n’en ni be par piyu Israel riy ngi i
machibnag piyu Greece? 36 Ya keyog ni ga’ar, Bay
um changarniged gag, machane gathi bay kum
pir’eged gag, ma ki ga’ar, Dabiyag ni ngam marod
ko gin ni bay gu wan gu par ngay. Ere be mang e
ren’em ni be yog?”

Yupa’ilul’ niranriy e ma pt’ e yafos

37Ma chirofen ni ba’aram ni tomur ko madnom
e ir e th’abi ga’ fan. Chirofen nem e sak’iy Jesus
ngalang nge yog ni ba ga’ laman ni ga’ar, “En nike
yib e belel ngak e nge yib ngog nge garbod. 38 Ni
bod rogon ni be yog e babyor nib thothup ni be
ga’ar, 'Ennra gumichuwan’ erayiberanuyupa’
1lul’ nge yib i map’ ulan ngorongoren nga but’, ni
ran nma pi’ e yafos.” ” 391 yog Jesus e re bugithin
ney ni aram e murung’agen fare Kan ni Thothup
nike chugur ni nge yib ngak e pi’in ke mich Jesus
uwun’rad. Re ngiyal’ i nem e dawori pi’ Got fare
Kan ni Thothup nge yib ko girdi’, ya dawor ni faseg
Jesus ko yam’ nge yan ko fla’ab u tharmiy.

Fapi girdi’ ni aram urngirad ni ruw raba’
40 Ma bo’or e girdi’ u fithik’ fapi girdi’ ni aram
urngirad nrung’aged Jesus ni yog e re bugithin

ney me lungurad, “Re mo’on ney e riyul’ ni ir fare
profet!”

41 Ma boch i yad e rogned ni lungurad, “I ir
fare Messiah!” Machane boch i yad e lungurad,
“Fare Messiah e dabi yib u Galile! 42 Ya be yog
fare babyor nib thothup ni fare Messiah e be’ ni
owchen e ganong rok David, ma yira gargeleg u
lan yu Bethlehem, ni fare binaw ni i par David
riy.” 43 Ma aram e ruw raba’ e girdi’ u fithik’ fapi
girdi’ ni aram urngin ni bochan Jesus. 44 Ma boch
e girdi’ era fineyed ni ngar koled Jesus ngar feked,
machane dariy ta’abe’ ni yag rok ni nge kol.

Pi’in nma yog e thin rok e pi Jew nde mich Jesus
uwun’rad

45Me sul fapi girdi’en e matanag ngak e pitolang
ko prist nge pi Farise me fith e pi tolang ko prist
nge pi Farise ngorad ni lungurad, “Mangfan nda
mfeked Jesusiyib?”

46 Me fulweg fapi girdi’en e matanag ni lungu-
rad, “Dariy be’ ni ka’a welthin ni bod rogon e re
mo’on nem!”

47 Me fith fapi Farise ngorad ni lungurad,
“Mogned, ku er rogomed nike ban nagmed?
48 Ka’am nanged bagayad e pi’in yad ma yog e
thin rodad ara reb e Farise nike mich e cha’nem
u wan’? 49 Pi girdi’ ney ni aray urngirad e dar
nanged e Motochiyel rok Moses, ere ke bucheg Got
wa’athrad!”

50T Nikodemus e ir bagayad; ni aram facha’ ni
ka’a yan i guy Jesus ko som’on. Me yog ngorad
ni ga’ar, 51 “Rogon yalen ko Motochiyel rodad e
dabiyag ni ngad dugliyed e gechig rok be’ u m’on

ndawor ni pufthinnag ngan pir’eg e n’en nike
bucheg.”

52Miyad fulweg ni lungurad, “Ere mog, ku erro-
gon gur ni mub u Galile? Ra mpoy e babyor nib
thothup ma ga ra pir’eg riy ndariy reb e profet ni
ka’a yib u Galile.”

8

Be’ ni bpin nni pir’eg ni kar pirew be’ ni gathi
mabgolrok

1 [Ma aram e ra be’ me sul nga tabinaw rok,
machane me yan Jesus ko burey nu Olive. 2 Ri
kakadbul u reb e rran riy me sul nga Tempel.
Me mu’ulung fapi girdi’ ni aram urngirad nga
to’oben, me par nga but’ nge tabab i machib
nagrad. 3 Ma pi tamchib ko Motochiyel nge pi
Farise e ra feked be’ ni bpin i yib nga Tempel ni
kan kol ni yow be par be’ ni gathi mabgol rok,
mi nib nsak’iynag nga p’eowcherad ni yad gubin.
4 Miyad yog ngak Jesus ni lungurad, “Tamchib,
re pin ney e kan pir’eg ni kar pirew be’ ni gathi
mabgol rok. 5 Ma rogon ni bay ko Motochiyel
rodad e yog Moses nra ni pir’eg reb e bpin nike
yodoroy, ma thingar ni malangnag ngem’. Uw
rogon ni ga be finey?” 6 Rogned e re bugithin ney
niyad be guy rogon ni nge aw Jesus ko wup rodad,
ya nge yag nrogned bbugithin ni nge togopluw
ngak. Machane me lumel Jesus nga but’ nge yol
nga daken e but’ ni buguli pa’ e yol ngay. 7? Miyad
par ni yad ba sak’iy ko gin’em ni yad be fith Jesus,
me puw Jesus ngalang me ga’ar ngorad, “Aromed
ndawori rin’ ta’reb e denen e ir e nge pag e bin

som’on e malang ngak e re pin nir.” 8 Miki lumel
nga but’ ngi i yol nga daken e but’. 9 Ma nap’an
nrung’aged e re bugithin ney ni yog, ma yad gubin
nranod ndaki aw ta’a bagayad, nranod ni bayi
n’en me yan be’ me ta’aboch miki yan bagayad,
ni pi’in pr’ilal u fithik’rad e yad bm’on. Mi ni pag
Jesus, ma fare pin e ka yugu bay nib sak’iy u rom.
10 Me puw Jesus ngalang me ga’ar ngak fare pin,
“Bpin, karanod ngan? Dariy be’ nike par ni nge
gechig nigem?”

11 Me fulweg ni ga’ar, “Dariy.”

Me ga’ar Jesus, “Ere ku errogon gag ni dab
gu gechig nigem. Mman, ma dab kum denen

bayay.”]*

Jesus niir e tamilang ko girdi’ nu fayleng

12 Me non Jesus bayay ngak e girdi’ ni ga’ar, “I
gag e tamilang ko girdi’ nu fayleng. En nra i lekeg
e ke yag e tamilang ko yafos ngak ma dabki yan u
fithik’ e lumor bi’id.”

13 Me ga’ar e pi Farise ngak, “Aram e chiney e ga
benonnigur e ga be michegem; ma n’en ni kamog
e dariy ban’en nike micheg.”

14 Me fulweg Jesus ni ga’ar, “Danga’, yugu ra gu
be welthin ni fan ngog, machane n’en ni gu be yog
ebariyul’,yagumanang kouw e gubriy ara ginni
gu be yan ngay. Da mu nanged e gin’en ni gub riy
ara gin’en ni bay gu wan ngay. 15 Gimed be turguy
e kireb nga daken e girdi’ urogon kanawo’en nma

* 8:11 Ba yo’or e babyor nge tin e babyor nni pilyeg e thin riy nga
yugreb thin e dariy e yung neyriy (8:1-11); ma boch e bay u tomren
Jhn 21:24; ma boch e bay u tomren e Luk 21:38; ma reb e bay u
tomren e Jhn 7:36.

leam e girdi’; me gag e dab gu turguy e kireb nga
daken be’. 16 Machane fa’anra nggu turguy e kireb
nga daken be’, ma rib riyul’ ni aram rogon, ya
gathi go’ gag ngay; ya en ni Chitamangiy ni ir e ke
I’'oegeg ku gub e bay rog. 17 Bay ni kan yoloy u lan
e Motochiyel romed ni fa’anra ta’reb rogon e n’en
niyogl’agruw ni’, ni yow e ngar michegew ban’en,
ma n’en ni karognew e ba riyul’. 18 Gu be welthin
ni gu be michegeg, ma en ni Chitamangiy ni ir e
ke l'oegeg ku gub e ku errogon ir ni be micheg
murung’ageg.”

19 Miyad fith ngak ni lungurad, “Bu uw e Chita-
mam?”

Me fulweg Jesus ngorad ni ga’ar, “Da mu nanged
gag ma ku errogon e Chitamag nda mu nanged.
Fa’an mang e gimed manangeg ma kigimed man-
ang e Chitamag.”

20T yog Jesus urngin e pin’ey ni be machib u lan
e Tempel u lan fare senggil ni ir e bay fapi kahol
riy ni yima yin’ e salpiy ngay ni aram e kan pi’.
Ma dariy be’ ni yag rok ni nge kol Jesus nge fek ni
bochan e dawori taw ko ngiyal’ nike duwgiliy Got
ningan kol.

Dabiyagningam marod ko ginningguwanngay

21 Me yog Jesus ngorad bayay ni ga’ar, “Bay gu
wan, ma bay um gayed gag, machane bay mm’ad
u fithik’ e denen romed. Dabiyag ni ngam marod
ko gin ni nggu wan ngay.”

22 Ma aram me yog fa pi tolang ko Jew ni lun-
gurad, “Ke ga’ar dabiyag ni ngam marod ko gin
ni nggu wan ngay. Gur fan e ren’em e bay li’ ir
ngem’?”



JOHN 8:23 xli JOHN 8:32

23Me fulweg Jesus ni ga’ar, “Gimed e mbad u roy
ubut’, machane gage gub ulang. Gimed e mbad u
roy u fayleng. 24 Aram fan ni fa’an kugog ngomed
ni bay mm’ad u fithik’ e denen romed. Bay mm’ad
u fithik’ e denen romed ni fa’anra dabi mich u
wun’med ni ‘Gag E En Ni Gag’.”

25 Miyad fith ni lungurad ngak, “Ere gur mini’?”
Me fulweg Jesus ni ga’ar, “I ir faram e kugog
ngomed ko som’on. 26 Bo’or ban’en nrayag ni gog
u murung’agmed mu gu turguy e gechig romed.
Machane en nike I'oegeg ku gub e ba riyul’, ma
kemus ni tin kug rung’ag rok e gu be weliy ngak
e girdi’ nu fayleng.”

27 Ma dar nanged fan ni aram e be weliy mu-
rung’agen e en ni Chitamangiy ngorad. 28 Ma
aram me yog Jesus ngorad ni ga’ar, “Ngiyal’ ni bay
mu tininged e en ni Fak e Girdi’ ngalang e bay mu
nanged ni ‘Gag E En Ni Gag’; ma aram e bay mu
nanged ndariy ban’en ni kug rin’ ni gag e leam
rog, machane kemus ni gu be yog e tin nike yog
e en ni Chitamangiy ngog ni nggog. 29 Ma en nike
l’oegeg ku gub e bayrog; yadawori pageg nggu par
ni go gag, ya gubin ngiyal’ ma gu be rin’ e tin nib
m’agan’ ngay.”

30 Pire’ e girdi’ ni rung’ag e pi thin ney ni yog
Jesus me mich Jesus u wun’rad.

Pi’in gathiyad e sib nge pi’in yad e sib
31 Ma aram me yog Jesus ngak fa picha’ nike
mich Jesus u wun’rad ni ga’ar, “Fa’an gimed ra fol
ko thin ni gu be machibnag ngomed ma aram e
kari muduwgil ni kam manged pi gachalpeg; 32ma

bay mu nanged e tin riyul’, ma tin riyul’ e ir e bayi
ayuwegmed nge dab kum pired ni gimed e sib.”
33 Miyad fulweg ni lungurad, “Gamad owchen
Abraham, ma dawor gu manged sib rok be’ bi’id.
Ere mangfan ni ga be yog ni be lungum, Bayi
ayuwegmed nge dab kum pired ni gimed e sib?”
34 Me ga’ar Jesus ngorad, “Nggog e tin riyul’
ngomed: urngin e girdi’ ni yad be denen e ra
bagayad ma kemang sib ko denen. 35 Be’ nib sib
e gathi gubin ngiyal’ ni bayiparniirrebigirdi’en
fare tabinaw; machane be’ ni fakay ko fare tabi-
naw e bay i par ni fakay ko fare tabinaw ndariy
n'umngin nap’an. 36 Ere fa’anra ayuwegmed e en
ni Fak ngam pired ni gathi kigimed e sib, ma aram
e kari muduwgil ni kam pired ni gathi kigimed
e sib. 37 Gu manang ni gimed owchen Abraham.
Machane gimed be guy rogon ni ngam thanged e
fan rog, ya dabumed ni ngam folgad ko tin ni gu
be machibnag. 38 Gu be weliy murung’agen e n’en
nike dag e Chitamag ngog, machane gimed be rin’
e tin ni chitamangimed e keyog ngomed.”
39Miyad fulweg ngak nilungurad, “I Abraham e
chitamangimad.” Me fulweg Jesusngorad ni ga’ar,
“Fa’an mang e riyul’ ni gimed pifak Abraham

ma gimed ra rin’f e tin ni i rin’. 40 Machane kemus
ni n’en ni kug rin’ e kugog ngomed e tin riyul’ ni
kug rung’ag rok Got. Machane kigimed be guy
rogon ni ngam thanged e fan rog. I Abraham e de
rin’ ban’en ni bod e tin ni kam rin’ed! 41 Ya gimed
e gimed be rin’ e n’en ni i rin’ e chitamangimed.”

T 8:39 Faan mang e riyul’ ni gimed . . . ma gimed ra rin; boch e
babyor e bay riy ni Fa’an ra gimed . . . mu rin’ed.

Miyad fulweg ngak ni lungurad, “Gathi gamad
pifak e muchugbil. Bay e Chitamangimad nri
ta’reb, ni aram Got.”

42 Me yog Jesus ngorad ni ga’ar, “Fa’an mang e
ri Got e chitamangimed, ma gu ra t'uf romed; ya
gub rok Got ma chiney e gu bay u roy. Ni gathi gub
ni gag e leam rog, ya ir e ke 'oegeg ku gub. 43 Ere
mangfan ndamur nanged fan e tin ni gu be yog?
Bochan e dabiyag ni gimed ra k’adan’med ngam
motoyilgad ko thin nike pi’ Got ngog ni nggub gog
ngomed. 44 Gimed e pifak e chitamangimed, ni
fare mo’onyan’, ma gimed ba’adag ni ngam folgad
ko tin nib m’agan’ e chitamangimed ngay. Ka
nap’an ko tabolngin ni i par ni ir be’ nma thang
e fan rok e girdi’; dariy ba ngiyal’ nike yib nga ba’
rok e tin riyul’, ya dariy e tin riyul’ rok. Ya ngiyal’
nra lifith 'ugun riy e aram e be rin’ ban’en nib
mecham ngak, ya ir be’ nma lifith 'ugun me ir e
chitamngin urngin e malulifith. 45> Gu be weliy e
tin riyul’, aram fan nde riyul’ u wun’med e tin ni
gubeyog. 46 Mini’ e aromed nrayag ni nge micheg
nib kireb e rog ni bochan reb e denen ni gomanga
kug rin’? Fa’anra kug weliy e tin riyul’, me ere
mangfan nder riyul’ u wun’med e tin kug weliy
ngomed? 47 En ni yib rok Got e ma motoyil ko thin
rok Got. Machane gimed e gathi mbad rok Got,
aram fan ndab mmotoyilgad ko thin rok Got.”

Jesus nge Abraham

48 Me ga’ar fapi cha’ nu Israel ngak Jesus, “Gathi
ba riyul’ ni ku gogned ni gur be’ u Samaria ni keb
iying ba mo’onyan’ ngom?”

49 Me fulweg Jesus ni ga’ar, “Dawori ying ba
mo’onyan’ ngog. I gag e gu be tayfan e Chitamag,
machane gimed e gimed be n’ag fag. 50 Gathi gu be
gayrogon ningan tayfag, ya baybe’ niir e be gayiy
rogon ni ngan tayfag, maba folngog. 51 Nggoge tin
riyul’ ngomed: en nra fol ko thin ni pi’ Got ngog ni
ir e gu be yog ngomed e dabki yim’ bi’id.”

52 Me ga’ar fa pi’in nu Israel ngak, “Ke mutu-
rug u wun’mad nike ying ba mo’onyan’ ngom!
Ke yim’ Abraham, ma ku errogon e pi profet ni
karm’ad, machane ke lungum, En nra fol ko thin
ni gu be yog ni pi’ Got ngog e dabki yim’ bi’id.
53 Chitamangimad i Abraham e ke yim’; ma damur
finey ni ga ba ga’ ngak Abraham fa? Ma ku
errogon fapi profet nra m’ad; ere ga be finey me
gur mini’?”

>4 Me fulweg Jesus ni ga’ar, “Fa’an mang e gag
e nggu tayfag, mra gu wan gu aw ndariy fag. En
ni be tayfag e en ni Chitamag — nri ir fa’anem
ni kamogned ni ir e Got romed. 35 Ri dawor mu
nanged ko ir mini’, machane gag e gu manang ko
ir mini’. Fa’anra lungug e da gu nang ko ir min?’,
ma aram e gu be lifith 'ugunag ni bod gimed.
Machane i gag e gu manang ko ir mini’, ma gu be
fol ko thin rok. 56 Chitamangimad i Abraham e
i felfelan’ ni bayi guy e birog e rran, me guy me
felfelan’.”

57 Me ga’ar fapi cha’ ngak, “Ku dawori gaman
wugem e duw yangrem — ere ka’a mu guy Abra-
ham?”f

I 857 kamguy Abraham?; boch e babyor e bay riy ni ke guyem
Abraham?

58 Me fulweg Jesus ngorad ni ga’ar, “Nggog e tin
riyul’ ngomed. Dawor ni gargeleg Abraham ma
‘Gu Bay.””

59 Miyad fek e malang ni ngar paged ngak;
machane me mithag Jesus ir nge chuw u lan fare
Tempel.

9

Jesus ni golnag be’ nib mo’on nni gargeleg ma
bmalmit

1 Ma nap’an ni be yan Jesus me guy be’ nib
mo’on nni gargeleg ma bmalmit. 2 Me fith pi
gachalpen ngak ni lungurad, “Tamchib, cha’nem
nni gargeleg ma bmalmit e mini’ e puluwon e
denen rok e yodoromnag? Denen rok ara denen
ko gallibthir rok?”

3 Me fulweg Jesus ni ga’ar, “Malmit nike tay e
dariy rogon ko denen rok ara denen rok e gal-
libthir rok. Ke malmit ya nge yag ni ngan guy
gelngin Got ni nge maruwel u fithik’ i downgin.
4Ya thingar da ngongliyed e pi maruwel rok e en
niir e ke ’oegeg ku gub, u n’umngin nap’an ni kab
rran; ya bayi neap’, ma dakuriy be’ nrayag ni nge
maruwel. 5 Ngiyal’ ni gu bay u roy u fayleng e gag
e tamilang ngak e girdi’ nu fayleng.”

6 Ma nap’an ni mu’ i weliy rok e re bugithin
ney me thuw Jesus nga daken e but’ me athkuy
bochu’uw i but’ ngay nge barbarnag; me liyef nga
ruw raba’ i owchen fare mo’on, 7 me ga’ar ngak,
“Mman ngam luknag owchem u lan fa gi Ran ni
Siloam.” (Fan ere ngachal ney e “Ka Nol’'oeg.”) Ma
aram me yan fare mo’on nge luknag owchen, me
sul nike guy ban’en.

8 Ma pi’in yad bbuguliyoror nge pi’in ur guyed
ni i man ban’en u m’on ko ngiyal’'ney nike guy
ban’en e ra fithed ni lungurad, “Gathi ireray fare
mo’on niipar ubut’ ngii man ban’en?”

9 Me ga’ar boch e girdi’, “I ir,” machane boch e
girdl’ e lungurad, “Danga’, gathi ir, ya be’ nta’reb
ya’arow.”

Ma aram me mang fare mo’on e ga’ar, “I gag ere
mo’on nem.”

10 Miyad fith ngak ni lungurad, “I di’in ma gguy
ban’en?”

11 Me fulweg fare mo’on ni ga’ar, “Fare mo’on ni
Jesus fithingan e barbarnag e but’ nge liyef nga
owcheg nruw raba’, me yog ngog ni nggu wan nga
Siloam ngguluknag owcheg. Ma aram mu guwan,
ma yugu nap’an ni gu luknag owcheg mu gguy
ban’en.”

12 Miyad fith ni lungurad, “Ke yan e cha’nir
ngan?”

Me fulweg ni ga’ar; “Da gu nang.”

Pi Farise nra gayed e n’en ni rin’ me chuw e

malmit rok fa’anem

13 Miyad fek fare mo’on ni immoy nib malmit i
yanngak e pi Farise. 14Re rran ni barbarnag Jesus
e but’ nge tay nga mit fare mo’on nge guy ban’en e
reb e Sabbath. 15 Me ere fith e pi Farise fare mo’on
bayay ko n’en nirin’ me yag ni guy ban’en. Me yog
ngorad ni ga’ar, “I tay e but’ nike barbarnag nga
owcheg nruw raba’, mu guluknag owcheg, me ere
chiney e ke yag ni gguy ban’en.”

16 Me ga’ar boch i yad fapi Farise, “Re mo’on
nike rin’ e ren’ey e gathi yib rok Got, ya der fol ko
motochiyel ko Sabbath.”

Machane boch i yad e lungurad, “Ra di’in me
yag ningongliy be’ e maang’ang niireray rogon ni
fa’anra ir be’ nib tadenen?” Ma aram miyad ruw
raba’.

17 Me ere ki fith fapi Farise fare mo’on bayay ni
lungurad, “Kamog nike chuweg e malmit rom —
kam guy ban’en, ere be lungum e ir mini’?”

Me fulweg ni ga’ar, “I ir ba profet.”

18 Machane fa picha’ nu Israel e daburad ni
nge riyul’ u wun’rad ni immoy e cha’nem nib
malmit ma keyag ni nge guy ban’en e chiney, nge
yan i mada’ ko ngiyal’ nra pininged e gallibthir
rok fa’anem 19 ngar fithed yow ni lungurad, “Fak-
mew e cha’ney? Ke lungumew e ni gargeleg ma
bmalmit? Ere ke di’in nike yag ni nge guy ban’en
e chiney?”

20 Me fulweg e gallibthir rok ni lungurow,
“Gamow manang ni ir fakmow, ma gamow man-
ang nni gargeleg ma bmalmit. 21 Machane da gu
nangew e n’en kerin’ makeyagninge guy ban’en e
chiney, ma da gu nangew e en ke chuweg e malmit
rok. Ere mfithed; ya ke ilal, nrayag ni nge fulweg
lungumed!” 221 yog e gallibthir rok e re bugithin
ney ya kar tamdaggow ngak fapi cha’ nu Israel; ya
ke mu’ i duwgiliy rok fa picha’ ni yad ma yog e thin
nu Israel ni fa’anra yog be’ ni Jesus fare Messiah,
ma aram e dabki yib ngalan tafen e mu’ulung
bi’id. 23 Aram fan ni ga’ar e gallibthir rok, “Ke ilal;
ere mfithed!”

24 Mu kur pininged fare mo’on nni gargeleg
ma bmalmit nge yib ngorad me lungurad ngak,
“Mog u mit Got ntin riyul’ e ngam weliy! Gamad
manang nre mo’on nem iJesus e reb e tadenen.”

25Me fulweg fare mo’on ni ga’ar, “Da gu nang ko
ir reb e tadenen ara danga’. Machane ta’are n’en
nigumanang e ba’aray: ug moy ni gub malmit, ma
chiney e ke yag ni gguy ban’en.”

26 Miyad fith ngak ni lungurad, “Mang e rin’
ngom? I kuni’eg owchem ma gguy ban’en?”

27Me fulwegni ga’ar, “Ke m’ay i yog rog ngomed,
ma dabumed ni ngam motoyilgad ko n’en ni
kugog. Ere mang ni gimed ba’adag ni ngkum
rung’aged bayay? Sana ku er rogomed ni gimed
ba’adag ni ngam manged boch pi gachalpen?”

28 Miyad yog e thin nib kireb ngak me lungurad,
“I gur gachalpen e cha’nem; ma gamad e gamad
pigachalpen Moses. 29 Gamad manang ni welthin
Got ngak Moses; ma re mo’on nem e mus Ko gin ni
yib riy ma da gu nanged!”

30 Me fulweg fare mo’on ni ga’ar, “Uw rogon e
biney! Da mu nanged e gin ni yib riy machane ke
chuweg e malmit rog! 31 Gadad manang ni Got e
dar ma motoyil ngak e pi’in yad ba tadenen; ya
ma motoyil ngak e pi’in yad ma tayfan ma yad ma
rin’ e tin ni ba’adag ni ngar rin’ed. 32 Ka nap’an ni
sum e fayleng ma dawor nrung’ag ni ka’a ngongliy
be’ owchen be’ nni gargeleg ma bmalmit ke guy
ban’en; 33 fa’anra de yib e re mo’on ney rok Got,
ma dariy ta’a ban’en nrayag ni nge rin’.”

34 Miyad fulweg ngak ni lungurad, “I gur e ni
gargel nigem ngan chuguluyem u fithik’ e denen
ma ga be guy rogon ni ngam machib ngomed?”
Ma aram miyad chuweg u lan tafen e mu’ulung.

Man laniyan’ ni yima tay ko thin rok Got

35 Me rung’ag Jesus ni kar chuweged fa’anem
u lan tafen e mu’ulung. Me pir’eg Jesus fa’anem
me ga’ar ngak, “Ke mich u wun’um e en ni Fak e
Girdi’?”

36 Me fulweg fare mo’on ni ga’ar, “Mog ngog ko
ir mini’, nge yag ni mich u wun’ug!”

37 Me ga’ar Jesus ngak, “Kam guy, me ir e en ni
be non ngom e chiney!”

38 Me ga’ar fare mo’on, “Somol, ke mich u
wun’ug!” Me ragbug nga but’ u p’eowchen Jesus.

39Me ga’ar Jesus, “Ku gub ngaray nga fayleng ni
nggu ki’eg e girdi’ ni fan e pi’in yad bmalmit e ngar
guyed ban’en, ma pi’in yad be guy ban’en e ngar
malmitgad.”

40 Ma boch e Farise ni bay rok u rom e
rrung’aged e re bugithin ney nike yog, miyad fith
ni lungurad, “Mog ga be finey ni kimus ngomad
ma gamad bmalmit fa?”

41 Me fulweg Jesus ni ga’ar, “Fa’an mang e gimed
bmalmit me ere de kireb e romed; machane ba
kireb e romed ni bochan e ke lungumed e gimed
be guy ban’en.”

10

Fanathin ni murung’agen bran’ i saf

1 “Nggog e tin riyul’ ngomed: en ni dabi yan u
langan e mab nga fithik’ bran’ i saf, machane me
yan nga fithik’rad u yugu bang u daken p’ebugul
e yoror e be’ nib moro’ro’ fa be’ nma moro’ro’
u fithik’ e yargel. 2 Ma en nra yan u langan e
mab nga fithik’ fare ulung i saf e eram e en ni ir
e ma gafaliy fapi saf. 3 En nma matnagiy langan

e garog e bing e garog ngak fa’anem, ma fapi
saf e rrung’aged laman ni be pining fithingan e
saf rok ntata’reb, me fekrad nga wuru’ e yoror.
4Ma nap’an ni fekrad nga wuru’ e yoror me m’on
rorad, mi i lay fapi saf u kerw’, ya yad manang
laman. > Ma dab ra leked yugu be’; ya yad ra mil
rok, ya dar nanged laman.”

6 T weliy Jesus e re fanathin ney ngorad,
machane dar nanged fan e n’en ni be weliy mu-
rung’agen ngorad.

Jesus ni ir fa’anem ni bfel’ rogon nma gafaliy e
saf

7Ma aram me ga’ar Jesus bayay, “Nggog e tin
riyul’ ngomed: i gag fare mab ni fan ngak e saf.
8 Urngin e pi’in nrabad ni yad mm’on rog e yad
e moro’ro’ nma mith, nge pi’in nma moro’ro’ u
fithik’ e yargel, machane fapi saf e dar motoyilgad
ngorad. 91 gag e re mab nem. En nra yib ngog
nge yan ngalan e yoror e ra thap; bay yib ngalan e
yoror me sul nga wuru’, me pir’eg e pan ni nge kay.
10 Ma fare moro’ro’ e be yib ni kemus ni bochan e
nge iring e saf, me 1i’ ngem’ me kirebnag. Me gag
e ku gub ni bochan e nge yag e yafos ngorad, ni
yafos nike yan i mus ngarogon.

11«I gag fa’anem ni bfel’ rogon ni gu ma gafaliy e
saf. En nma gafaliy e saf ni bfel’ rogon e dabisiyeg
ni nge yim’ ni fan ko fapi saf. 12 Re mo’on ni kan
pi’ puluwon ni nge maruwel ni gathi ir be’ nma
gafaliy e saf ma gathi ir e fak fapi saf e ra guy ba
wolf nike yib me pag fapi saf nge mil; me yib e
wolf i leag e saf me weregrad. 13 Ma fare mo’on
nni pi’ puluwon ni nge maruwel e mil, ya ir e



JOHN 10:14-15 li JOHN 10:23

kemus ni be’ nni pi’ puluwon ni nge maruwel ma
dariy amthun fapi saf u wan’. 14151 gag fa’anem
ni bfel’ rogon ni gu ma gafaliy e saf. Rogon ni
manangeg e en ni Chitamangiy ma gu manang e
en ni Chitamangiy e ku aram rogon ni gu manang
e saf rog ma yad manangeg. Ma dab gu siyeg ni
nggum’ ni fan ngorad. 16 Bay yugu boch e saf ni
saf rog, machane dar moyed u fithik’ e tiney e saf.
Ere thingar kug fekrad i yib; ya bay ra matealgad
ngalungug, miyad peth ko tiney ngar pired nta’ab
ran’ i saf ma ta’abe’ e be gafaliyrad.

17«En ni Chitamangiy e gub t’uf rok, ni bochan
e dab gu siyeg ni nggu pi’ e pogofan rog ni fan e
ngku ni pi’ ngog bayay. 18 Dariy be’ nra chuweg
e pogofan rog. Ya gu ra pi’ ni gag e lanin’ug. Ya
bay mat’'wug ni gu ra pi’ e pogofan rog, ma bay
mat’'wug ni gu ra fulweg ngog. Ireray e n’en nike
yog e Chitamag ngog ni nggu rin’.”

19 Ma aram miki ruw raba’ fa pi’in nu Israel
bayay, ni bochan e pi thin ney. 20Ya bo’or i yad
e yad be ga’ar, “Bay ba mo’onyan’ nike ying ngak!
Ma ke aliliy! Ere mang ni gimed be motoyil ngak?”

21 Ma boch i yad e yad be ga’ar, “Be’ nib mo’on
nike yib i ying ba mo’onyan’ ngak e dabiyag ni
nge welthin ni aray rogon! Ra di’in me yag rok ba
mo’onyan’ ni nge chuweg e malmit rok e girdi’?”

Yu Israel nra dabuyed Jesus
22 Me taw nga nap’an ni ngan madnomnag u
Jerusalem e ngiyal’ nni fulweg e altar nu Tem-
pel ngarogon; ma ngiyal’'nem e nap’an e gar-
beb. 23 Nap’an ni be yan Jesus u lan e beranda
ko Tempel, nike lunguy e Beranda ku Solomon,

24me mu’ulung yu Israel ngak ngar cholngobiyed
miyad fith ni lungurad, “Uw n’umngin nap’an ni
ngam tem ni ga be maruwar u wun’'mad? Mog
ngomad e tin nib riyul’: i gur fare Messiah fa
danga’?”

25 Me fulweg Jesus ni ga’ar, “Ke m’ay i yog rog
ngomed, machane der riyul’ u wun’med e thin
ni gu be yog. Pi maang’ang ni gu be ngongliy ni
Chitamag e pi’ mat’'wug ni nggu rin’ e be yogneg;
26 machane dabumed ni nggu mich u wun’med, ya
gathi gimed e saf rog. 27 Saf rog e yad ma rung’ag
lungug, ma gum nangrad, ma yad ma lekeg. 28 Kug
pi’ e yafos ni dariy n'umngin nap’an ngorad ni
aram e dab kur m’ad; ma dariy be’ nrayag ni
nge lagrad rog. 29 En ni Chitamangiy ni ir e ke
pi’rad ngog e dariy be’ ni ba ga’ ngak, ma dariy
be’ nrayag ni nge lagrad rok e Chitamag ni ir e
be ayuwegrad. 30 Chitamag nge gag e gamow ba
ta’reb.”

31 Ma aram miki feng fapi cha’ nu Israel e
malang ni ngar paged ngak. 32 Me ga’ar Jesus
ngorad, “Bo’or e ngongol ni bfel’ ni kug rin’ u
p’eowchemed ni Chitamag e pi’ ngog ni nggu rin’;
ere bin ngan u fithik’ e ngam malang niged gag ni
bochan?”

33 Me fulweg fa picha’ nu Israel ngak ni lungu-
rad, “Gathi gamad ba’adag ni nggu malang niged
gur ni bochan reb fapi ngongol ni bfel’ ni kam
rin’, machane bochan rogon ni kam n’ag fan Got!
Ya gur e kemus ni gab girdi’, machane ga be guy
rogon ni ngam tiyem ni gur Got!”

34 Me fulweg Jesus ni ga’ar, “Bay ni kan yoloy
ngalan e Motochiyel romed, ni ga’ar Got, ‘Gimed

e pi got” 35 Gadad manang ni n’en ni be yog e
babyor nib thothup e ba riyul’ ndariy n'umngin
nap’an; i pining Got e pi got ngak e pi’in ni pi’ e
thin rok ngorad. 36 Mi gag e en ni Chitamangiy e
duwgilyeg nge 'oegeg nggub ngaray nga fayleng.
Ere ke di’in ma kamogned ni kug n’ag fan Got ni
bochan e kugog ni Fak Got gag? 37 Fa’anra dagur
rin’ e ngongol rok e Chitamag, me ere dariyfan ni
nggu mich u wun’med. 38 Ma fa’anra gu be rin’,
ma yugu ra dagur mich u wun’med, ma susun
e nge mich u wun’med e ngongol ni gu be rin’,
nge yag nri mu nanged ni en ni Chitamangiy e
bay u fithik’ag, mi gag e gu bay u fithik’ e en ni
Chitamangiy.”

39Mu kuyad guy rogon bayay ni ngar koled ngar
feked, machane me thay u pa’rad.

40 Miki sul Jesus bayay nge yan i th’ab e lul’ ni
Jordan nga baraba’ nge yan ko fa gin’en ni i tawfe
John riy, me par u rom. 41 Me yib e girdi’ ngak
ni pire’. Miyad yog ni lungurad, “I John e da i
ngongliy e pi maang’ang, machane urngin e tin ni
weliy ni murung’agen e re mo’on ney e yigo’o ba
riyul’.” 42 Ma aram e bo’or e girdi’ ko gin’em ni
mich Jesus u wun’rad.

11

Yam’ ni tay Lazarus
1Be’ nib mo’on ni Lazarus fithingan, ni i par u
lan yu Bethany, e yib e m’ar ngak. Mu Bethany
e eram e re binaw nma par Maria nge walagen i
Marthariy. (2Ma cha’nem i Maria e eram fa’anem
ni pu’og fare florida nga daken e rifrif u ay Somol

nruw raba’ me faley nga piyan lolugen; ma aram
e en ni walagen ni Lazarus e ke yib e m’ar ngak.)
3Me pi’ fa gali ppin ni walagen e thin nge yan ngak
Jesus ni lungurow, “Somol, fare fager rom nrib
t'ufrom e ke yib e m’ar ngak.”

4Ma nap’an nirung’ag Jesus me yog ni ga’ar, “Ke
yib e m’ar ngak Lazarus, machane wenegan e liliy
nikebngakedabiyaniawniyam’; yake yodorom
ni fan e nganog e sorok ngak Got, me ir e ngkunog
e sorok ngak Fak Got riy.”

> Me Jesus e rib t'uf Martha rok, nge Maria ni
walagen Martha, nge Lazarus. ¢ Ma fa’ani rung’ag
e thin nike yib e m’ar ngak Lazarus miki par Jesus
I’agruw e rran ko gin ni ba’aram ni bay riy. 7 Ma
aram me ga’ar ngak pi gachalpen, “Marod ngad
sulod nga Judea.”

8 Me fulweg pi gachalpen ni lungurad, “Tam-
chib, dawori n'uw nap’an ni finey fa picha’ nu
Israel ni ngar malang niged gur; me ere kam finey
ningam sul ngaram?”

9 Me ga’ar Jesus, “Ra reb e rran ma ragag nge
I’agruw e awa ni bay riy fa? Ma fa’anra yan be’ nib
rran ma dabi tun ay, ya be guy e tamilang ko re
fayleng ney. 10 Machane fa’anra yan nneap’ mra
tun ay, ya dariy e tamilang rok.” 111 yog Jesus e re
bugithin ney me ul ul ngay ni ga’ar, “Fager rodad i
Lazarus e ke mol, machane bay gu wan gu pug.”

12 Me fulweg pi gachalpen ni lungurad, “Somaol,
fa’anra be mol ma bayi gol.”

13 Machane aram e be yip’ Jesus fan nike aw e
fan rok Lazarus; ma yad be finey ni aram e be yog
Jesus ni be mol Lazarus. 14 Ma aram me ri yog

Jesus ngorad nrib tamilang ni ga’ar, “Ke aw e fan
rok Lazarus; 1> machane bochmed ma aram fan ni
kug felan’ ngay nda ug moy rok, ya nge yag ni gu
mich u wun’med. Ere ngdarod ngak.”

16 Mi Thomas (ni yima pining Athlog ngak) e
yog ngak e pi’in yad ni gachalpen Jesus ni ga’ar,
“Gadad gubin ni ngad uned ngak Tamchib, ya
ngad uned ngak ko yam’!”

Jesus niir owchen e fos ko yam’ nge yafos

17 Ma nap’an ni taw Jesus, me pir’eg ni nga
aningeg e rran nap’an ni kan mu’ i chibgiliy
Lazarus. 18 Ma yu Bethany e ba lich nga ’agruw e
mayel mal’afngin u Jerusalem; 19 ma aram e pire’
e gird!’ nu Israel ni karbad ni ngar guyed Martha
nge Maria ni ngar puruy’gad ngorow ni bochan e
yam’ nike tay walagrow ni pumo’on.

20 Ma fa’ani rung’ag Martha ni be yib Jesus,
me yan ni ngar mada’gow; me par Maria u tabi-
naw. 21 Me ga’ar Martha ngak Jesus, “Somol, fa’an
mang e um moy u roy, ma dawori yim’ walageg!
22Machane gu manang ni mus ko chiney ma dem-
turug e tin ni ga ra ning ngak Got mra pi’ ngom.”

23 Me yog Jesus ngak ni ga’ar, “Bay ni faseg
walagem ko yam’.”

24Me fulweg Martha ni ga’ar, “Gu manang ni bay
nifaseg ko yam’ ko chirofen niir e tomur ko rran.”

25Me yog Jesus ngak ni ga’ar, “I gag owchen e fos
ko yam’ nge yafos. Yigu ra ke yim’ be’ ni gub mich
u wan’ mra fos; 26 ma en nra i par nib fos ni gub
mich uwan’ e dabki yim’ bi’id. Ke mich u wun’'um
e re bugithin ney fa dawor?”

27Me fulweg ni ga’ar, “Somol, errogon! Ke mich
u wun’ug ni gur fare Messiah, ni Fak Got gur, ni
fa’ani ir e nge yib nga fayleng.”

Meyor ni tay Jesus

28 Ma nap’an ni mu’ i yog rok Martha e re
bugithin ney me sul nge pining walagen ni bpin
1 Maria u fithik’ e girdi’ nga orel me weliy ngak ni
ga’ar, “Fare Tamchib e ke yib ma be fithem.” 29 Ma
fa’ani rung’ag Maria e re bugithin nem me sak’iy
ngalang nge yan nib gurgur ni ngar mada’gow. (
30 Ma dawori taw Jesus ngalan binaw, ya kabay
ko gin nra mada’gow Martha riy.) 31 Ma picha’
nu Israel ni ur moyed rok Maria u naun ni yad
be puruy’ ngak e ra leked ko ngiyal’ nra guyed
ni sak’iy ngalang nge yan nga waen nib gurgur.
Ya kar fineyed ni nge yan ko gin ni ka ni yan
nchibgiliy fare yam’ ngay ngi i yor u rom.

32Ma fa’ani taw Maria ko gin ni bay Jesus riy me
guy, me yan i paraw u to’oben i ay Jesus nga but’.
Me ga’ar, “Somol, fa’an mang e um moy u roy, ma
dawori yim’ walageg!”

331 guy Jesus Maria ni be yor, nge fapi cha’
nu Israel ni yad be lek ni ku yad be yor; me ri
taganan’. 34 Me fithrad ni ga’ar, “Bu uw e gin’en
ni kam marod mchibgiliyed ngay?”

Miyad fulweg ni lungurad, “Moy, Somol, ngam
guy.”

35 Me yor Jesus. 36 Ma aram me yog fa picha’
nu Israel ni lungurad, “A mu guyed nga feni t'uf
Lazarus rok!”

37 Machane me yog boch i yad ni lungurad,
“Gathi ir fa’anem ni chuweg e malmit rok fare

mo’on? Ere gur dabiyag rok ni nge tay Lazarus ni
dabi yim’?”

Lazarus nni faseg

38 Me yib e kireban’ nib gel ngak Jesus bayay, me
yan ko fa gin ni kan chibgiliy fa’anem riy, nib yiy
ni kan ning nga ba gafi malang. 39 Me yog Jesus ni
ga’ar, “Mu chuweged e re gafi malang nir!”

Mi Martha, ni ir e walagen fa’anem ni kem’ e
fulweg ni ga’ar, “Somol, ra yib gol'ochngin nib
kireb. Ya ke gaman aningeg e rran nchibgiliy!”

40Me ga’ar Jesus ngak, “Gathi gog ngom faram ni
ga ra guy e tin nrayag ni nge rin’ Got ni yira ngat
ngay ni fa’anra mmich Got u wun’um?” 41 Miyad
chuweg fare gafimalang ulangan fare yiy. Me sap
Jesus ngalang me ga’ar, “Chitamag, kari mmagaer,
ni ga be rung’ag lungug. 42 Gu manang ni gubin
ngiyal’ ni ga ma rung’ag lungug, machane kugog
e re bugithin ney ni bochan e pi girdi’ ney ni yad
bay u roy, ni fan e nge mich u wun’rad ni gur e ka
mol’oegeg ku gub.” 43 Ma nap’an nimu’ i yogrok e
re bugithin ney me pong ni ba ga’ gaman ni ga’ar,
“Lazarus, moy nga waen!” 44 Me yib fare yam’
nga waen, ni kan ing pa’ nruw raba’ nge ay ko
mad ko gum’eyag, ma ka ni bachiy bangi mad nga
owchen. Me yog Jesus ngorad ni ga’ar, “Mpithiged
e mad u downgin nge yan.”

Jesus nt’ar liyben
(Matthew 26:1-5; Mark 14:1-2; Luke 22:1-2)

45 Ma bo’or boch i yad fapi cha’ nu Israel ni
fa’an rabad ni ngar guyed Maria nra guyed e
n’en ni ngongliy Jesus, me mich Jesus u wun’rad.
46 Machane boch i yad e ra sulod ngak fapi Farise

ngrogned ngorad e n’en nike ngongliy Jesus. 47 Ma
aram me yan fapi Farise nge pitolang ko pristngar
puruy’gad girdi’en e mu’ulung rorad me lungu-
rad, “Mang e ngad rin’ed? Ya ke yo’or e maang’ang
nike ngongliy e re mo’on nem! 48 Fa’anra da paged
ngi 1 yodorom ma urngin e girdi’ ni bayi mich
e cha’nem u wun’rad, ma aram me pigicheal e
am nu Roma ngar kireb niged e Tempel nge nam
rodad!”

49 Ma bagayad ni Kaifas fithingan ni ir fare Prist
ni Th’abi Ga’ e re duw nem e ga’ar, “Dariy ban’en
ni gimed manang! 50 Der pat nga lanin’med ni
kabfel’ ningam paged ta’abe’ nge yim’ ni fan ngak
e girdi’ ko bin ni ngan kirebnag e re nam ney ni
polo’?” 51 Machane bin riyul’ riy e de yog e re
bugithin ney ni ir e sum u laniyan’; ya ba’aray
rogon, i ir fare Prist ni Th’abi Ga’ e re duw i n’em,
ma aram e be yi'iynag nike chugur ni nge yim’
Jesus ni fan ngak piyu Israel, 52 ni gathi kemus
ni go’ yad e fan ngorad, machane ku fan e ngan
ta’ab girdi’nag urngin pifak Got ni yad ba wear u
fayleng.)

53 Ma fa picha’ nu Israel ni yad ma tay mu-
rung’agen e girdi’ nu Israel e ka chirofen nem
1 yan ngam’on e ur puruy’ niged rogon e n’en
nra rin’ me yag nli’ Jesus ngem’. 54 Aram fan
ndakiyag ni ngi i milekag Jesus u lan yu Judea
nder mith, me chuw nge yan ngabangi ban’en nib
chugur ngabangi ted ni desert u bbinaw ni Efraim
fithingan, ni ir e ra pired pi gachalpen riy.

55 Ma aram e ke chugur e madnom ni Paluk’af
rok piyu Israel, me yan e girdi’ ni pire’ u arow i
yan nga tolang nga Jerusalem, ni ngan ngongliy

rogoy ngan be’ech ni ka yalen ni yima rin’ u m’on
ko re madnom nem. 56 Ma aram mu ur changar
niged Jesus, ma nap’an nra mu’ulunggad ngalan e
Tempel mu ur fithed yad u fithik’rad ni be lungu-
rad, “Uw rogon ni gimed be finey? Sana dabi yib
ko re madnom ney fa?” 57 Ma aram e ke wereg
e pi tolang ko prist nge pi Farise e thin ni fa’anra
manang be’ e gin ni bay Jesus riy ma thangri yog
ngorad ngranod ra koled ngar feked.

12

Jesus nni gapgepnag u Bethany
(Matthew 26:6-13; Mark 14:3-9)

1 Nel’ e rran ni kabay ngam’on ko madnom ni
Paluk’af me yan Jesus nga Bethany ko fare binaw
nma par Lazarus riy, ni ir fare mo’on ni yim’ me
faseg Jesus ko yam’. 2 Ma kar ngongliyed bmur ni
nge mang bmadnom ngak u rom, me un Martha
i f’oth e ggan rok e girdi’, ma bay Lazarus nike
par nga tebel ni yow Jesus. 3 Me ere fek Maria ba
florida nrib tolang puluwon nreb e pint urngin,
nni ngongliy ko nard, me pu’og nga daken e rifrif
u ay Jesus nruw raba’, me faley nga piyan lolugen.

Me nad bon fare florida nrib fel bon u lan fare
naun. 4 Ma reb i gachalpen Jesus, ni aram Judas

Iskariot — ni aram e cha’ niir e nge yagnag Jesus
ngan kol — e ga’ar, > “Mangfan nda ni pi’ e re
florida nem ni chuway’ ndalip mir’ay e salpiy ni
wasey nib silber puluwon mini weregupa’ e pi’in
gafgow?” 61yog e re bugithin ney ni gathi bochan
e ba t'uf e pi’in yad ba gafgow rok, machane

bochan e ir be’ nib moro’ro’; ya ir e ma fek tafen e
salpiy rorad mma iring boch e salpiy riy.

7Machane me yog Jesus ni ga’ar, “Dab mu kireb
niged laniyan’ e re pin n’ey! Mpaged ya ke
cha’riy e tin ni bay rok ni fan ko chirofen ni ngan
chibgiliyeg riy. 8 Ya pi’in gafgow e gubin ngiyal’
ma yad bay romed, machane gag e gathi gubin
ngiyal’ ni bay ug par romed.”

Lazarus nt’ar Liyben

9Ma girdi’ nu Israel ni pire’ ni pire’ e rrung’aged
ni bay Jesus u lan e binaw nu Bethany, ma aram
miyad yan ngaram; nranod ni gathi kemus ni
bochan Jesus, machane ku bochan e ngar guyed
Lazarus, niir fa’anem ni fulweg Jesus e yafos ngak
ke fos ko yam’. 10 Ma aram me puruy’nag e pi
tolang ko prist rogon e n’en nra rin’ mu kun Ii’
Lazarus ngem’, 11 ya bo’or piyu Israel ni yad be
chuw rorad be mich Jesus u wun’rad ni bochan
Lazarus.

Felfelan’ ni tay e girdi’ ngak Jesus ko ngiyal’ ni
yanriy ngalan yu Jerusalem
O)(Matthew 21:1-11; Mark 11:1-11; Luke 19:28-

12 Me yan i reb e rran riy ma fapi girdi’ ni
aram urngirad ni pire’ ni pire’ ni karbad ko fare
madnom ni Paluk’af e rrung’aged ni be yib Jesus i
yibnga Jerusalem. 13Ma aram miyad th’ab yuwan
e fal’tir ngranod i yan nga wuru’ e binaw ni ngar
mada’gad Jesus ni yad be tolul ni be lungurad, “Ke
sorok Got! I Got e nge ayuweg e en niir e ke yib ni
owchen Somol! I Got e nge ayuweg e en ni pilung
nu Israel!”



JOHN 12:14 Ixi JOHN 12:23

14 Me pir’eg Jesus ba gamanman ni dongki me
af nga daken, ni bod rogon ni be yog e babyor nib
thothup ni be ga’ar:

15 “Dab mu tamdag i gur e binaw nu Zion!
Ya chiney e be yib e pilung rom i yib ngom,
nike af nga daken ba dongki ni kab bitir.”

16 Ma re ngiyal’ i nem e de nang pi gachalpen
fan e pi thin nem; machane nap’an ni faseg Got
Jesus ko yam’ me yan Jesus ko fla’ab nga tharmiy,
ma aram me yib ngan’rad nike yog e babyor nib
thothup e re bugithin ney ni murung’agen, ma kar
rin’ed e ren’em ni fan ngak.

17 Ma fapi girdi’ ni yad pire’ ni fa’ani ur moyed
rok Jesus me faseg Jesus Lazarus ko yam’ me
pining nge yib u lan fare low nga waen e ra
weliyed ko girdi’ i yan urngin e tin kar guyed
nike rin’ Jesus. 18 Aram fan ni yan e girdi’ ni
aram urngirad ni ngar mada’ niged Jesus — ni
bochan e kar rung’aged e re maang’ang nem nike
ngongliy. 19 Ma fapi Farise e urogned u fithik’rad
ni be lungurad, “Dakuriy ban’en nrayag ni ngad
rin’ed! A mu guyed, ke thum e girdi’ nu fayleng
yad be lek!”

Boch girdi’en yu Greece ni ur gayed Jesus

20 Ma immoy boch piyu Greece u fithik’ e pi’in
nranod nga Jerusalem ni ngar uned ko meybil ko
ngiyal’ ni bay fare madnom riy. 21 Miyad yib ngak
Filip (ni be’ u Bethsaida, nib binaw ni bay u lan
yu Galile) me lungurad ngak, “Gamad ba’adag ni
gamad ra guy Jesus.”

22 Me yan Filip nge yan i weliy ngak Andrew,
miyow cheag ngranow rognew ngak Jesus. 23 Me

fulweg Jesus ngorow ni ga’ar, “Ke taw ko fare awa
ninganpi’efla’abnibaga’ngakeenniFake Girdi’
min tayfan. 24 Gu be yog e tin nib riyul’ ngomew:
ba awochngin e wheat e yugu ra i par ni ka ta’ab
awoch ni fa’anra dab nin’ nga fithik’ e but’ nge pil
nge wod, ya fa’anra pil ma aram e ra pi’ e awoch
ni pire’. 25 En nra t'uf rok e birok’ e pogofan e
ra thay rok, ma en nra dabuy e birok’ e pogofan
ko biney e tamilang e ra par rok ni fan ko yafos
ndariy n'umngin nap’an. 26 En ni ba’adag ni nge
pigpig ngog e thangri un ngog, ya en ni tapigpig
rogebayiparrogko ginnigubayriy. Ya Chitamag
e ra tayfan e cha’ nma pigpig ngog.”

Jesus ni weliy murung’agen e yam’ ni bayi tay

27“Chiney e ke magaflanin’'ug — susun e mang
e nggog? Gur nge lungug, ‘Chitamag, dab mpag e
re awa ney nge yib ngog’? Machane aray fag ni
ku gub, bochan e nggu mada’nag e gafgow ni bay
u lan e re awa ney. 28 Ah Chitamag, mu tayfan
fithingam!”

Me ere yib ba lam u tharmiy nga but’ ni ga’ar,
“Kug tayfan ma bay kug rin’ bayay.”

29 Ma fapi girdi’ ni aram urngirad ni yad ba
sak’ly u rom e rrung’aged e re lam nem me lun-
gurad, “Ke chub e dirra’!” Ma boch e girdi’ e
lungurad, “Ke non ba engel ngak!”

30 Machane me yog Jesus ngorad ni ga’ar, “Fare
lam nike non e gathi fan ngog, ya fan ngomed.
31Chiney e aram e kan turguy e gechig ko fayleng;
chiney e bay nluf pa’ e en ni ir e be gagiyegnag
e girdi’ nu fayleng. 32 Ngiyal’ ni yira tiningeg
ngalang ufayleng, e bay gu girengiy urngin e girdi’

ngog.” (331yog e re bugithin ney ni be yip’ fan e
mitiyam’ ni bayi gafgow riy.)

34 Me fulweg fapi girdi’ ni aram urngirad ni
lungurad, “Motochiyel rodad e be yog ngodad ni
fare Messiah e ra par nib fos ndariy n'umngin
nap’an. Ere mang ni kamog ni en ni Fak e Girdi’ e
thingar ni tining ngalang? I mini’ e cha’nir ni Fak
e Girdi’?”

35Me fulweg Jesus ngorad ni ga’ar, “Bayi par fare
tamilang u fithik’'med nib n’uw boch nap’an. N’en
nigimed berin’ e ngam rin’ed ko ngiyal’ ni kabay e
tamilang romed, nge dabi yib e lumor nga daken-
med; ya cha’ nma par u fithik’ e lumor e der nang
e gin ni be sor ngay. 36 Ere nge mich u wun’med
fare tamilang ko ngiyal’ ni kabay romed, nge yag
ni mmanged girdi’en e re tamilang nem.”

Girdi’ nde mich Jesus u wun’rad
Nga tomuren nike yog Jesus e re bugithin ney
me pagrad nge yan i mith rorad. 37 Yugu aram
rogon nike ngongliy urngin e pi maang’ang ney u
p’eowcherad, machane de mich Jesus u wun’rad,
38 ni fan e nge yib i m’ug nib riyul’ e tin ni yog
Isaiah ni profet ni ga’ar:
“Somol, i mini’ e ke mich u wan’ e thin rom ni kug
weliyed?
I mini’ e ke dag Somol gelngin ngak ke guy?”
39 Ireray fan nde yag ni nge mich Jesus u
wun’rad ya ki yog Isaiah ni ga’ar:
40 “T Got e ke upunguy lan owcherad.
ma ke ning lanin’rad,
ya nge dabiyag ni guy owcherad ban’en,
ma lanin’rad e dabiyag ni nge nang fan,

ke ga’ar Got, gathi bay ra pigichealgad ngog
ningug gol nagrad.”

41T yog Isaiah ni profet e re bugithin ney ni
bochan e guy e fla’ab rok Jesus, me weliy mu-
rung’agen.

42 Machane yugu aram rogon ma bo’or e girdi’
nma yog e thin u Israel ni mich Jesus u wun’rad,
machane bochan e pi Farise ma aram e de yag ni
ngar weliyed rogon e leam rorad u fithik’ e girdi’,
ni bochan e yad be magarnag nrichey minog ngo-
rad ndab kur uned ngalan tafen e mu’ulung. 43 Ya
kab t'uf rorad ni ngar fel’gad u laniyan’ e girdi’ ko
bin ni ngar fel’gad u laniyan’ Got.

Thin rok Jesus ni bayi turguy e gechig

44 Me welthin Jesus ni ba ga’ laman ni ga’ar,
“Cha’ nra gu mich u wan’ e gathi go’ gag e kug
mich u war’, ya ku errogon nike mich u wan’ e
cha’ nike l'oegeg ku gub. 45 Ma cha’ nra guyeg,
e ku errogon nike guy e cha’ nike I'oegeg ku gub.
46 Ku gub nga fayleng ni gag e tamilang, ni urngin
e girdi’ ni gu ra mich u wun’rad e dab kur pired
u fithik’ e lumor. 47 Cha’ nra rung’ag e thin rok
Got ni gu be weliy ma dabi fol riy, e dab gu turguy
e gechig rok, ya ku gub ni gathi nggu turguy e
gechig ko girdi’ nu fayleng, machane ku gub ni
nggu thapegrad ngak Got. 48 Cha’ nra dabuyeg ma
dabi fol ko thin rok Got ni gu be yog e bay be’ ni ir
e bayi turguy e gechig rok. Fare thin ni kug weliy e
ir e bayi turguy e gechig rok ko chirofen ni tomur
ko rran! 49 Er rogon, ya dawor gu weliy ban’en
ni gag e gu leamnag, machane en ni Chitamangiy
ni ir e ke I'oegeg ku gub e ir e keyog ngog e tin

nthingar gu weliy. 30 Ma gu manang ni tin ke yog
e ir e ma fek e yafos ndariy n umngin nap’aniyib
ko girdy’. Ere tin kugog e ir e pin’en nike weliy e en
ni Chitamangiy ngog ni nggog.”

13

I Jesus ni luknag e rifrif u ay pi gachalpen

1 Chirofen ney e eram e rofen ni bay ngam’on ko
madnom ni Paluk’af. Ma manang Jesus nike taw
nga nap’an ni nge chuw ko re fayleng ney nge yan
ngak e en ni Chitamangiy. Gubin ngiyal’ ni yugu
ma par nib t'uf rok e pi’in yad e tirok’ e girdi’ u
fayleng, ma yigi i par ni yad ba t'uf rok nge yan i
mada’ ko tomur.

2 Ma aram e bay Jesus nge pi gachalpen ni yad
be abich ko blayal’. Ma ke mu’ i tay rok mo’onyan’
nga laniyan’ Judas, ni fak Simon Iskariot, ni ir

e nge yagnag Jesus.* 3 Ma manang Jesus ni en
ni Chitamangiy e ke pag fan urngin ban’en ngak;
ma manang ni yib rok Got ma bay sul ngak Got.
4 Ma aram me sak’iy Jesus ngalang u tebel, me
luf e thal ni wuru’ e mad rok, me bachiy bangi
tawol nga lukngun. 5> Me pu’og boch e ran ngalan
baraba’ i ban’en ni yima maluknag ayiy ngay me
tabab i maluknag e rifrif u ay pi gachalpen me
faley e rifrif u ayrad ko fa gi tawol nike bachiy nga
lukngun. 6 Me taw ngak Simon Peter, ni aram e
cha’ ni yog ngak ni ga’ar, “Somol, ngam luknag e
rifrif u eg?”

*

13:2 Fare Mo’onyan’...e yagnag Jesus; ara Fare Mo’onyan’ e ke
duwgiliy ni Judas, ni fare mo’on ni fak Simon Iskariot, e nge yagnag
Jesus.

7Me fulweg Jesus ngak ni ga’ar, “Da mu nang e
chiney fan e n’en ni gu be rin’, machane bayi reb
e rran ma ga nang fan.”

8 Me ga’ar Peter, “Ri dab mu luknag e rifrif u eg!”

Me fulweg Jesus ngak ni ga’ar, “Fa’anra dab gu
luknag e rifrif u em ma dab kum mang reb i
gachalpeg.”

9 Me fulweg Peter ni ga’ar, “Somol, ere gathi
kemus ni rifrif u eg e ngam luknag! Ya ngu’um
luknag pa’ag nruw raba’ nge lolugeg!”

10 Me yog Jesus ni ga’ar, “Cha’ nike maluk e
ke be’ech downgin ndab ki maluk, ma kemus ni
rifrif u ay e nge maluknag. Gimed gubin ni kam
be’echgad — machane ta’abe’ e dawor.” (11 Ya
manang Jesus e en ni ir e bayi yagnag; aram fan ni
ga’ar, “Gimed gubin ni kam be’echgad, ma ta’abe’
e dawor.”)

12Ma nap’an ni mu’ i luknag e rifrif u ayrad me
yin’ Jesus e thal ni wuru’ e mad rok nga daken
me sul nge par nga tagil’ u tebel. Me fith ngorad
ni ga’ar, “Kam nanged fan e n’en ni ka fini gu rin’
ngomed? 13 Gimed ma pining Tamchib nge Somol
ngog ma bmat’aw ni gimed be rin’, ya gag. 141 Gag
e Somol romed nge Tamchib romed, ma ka fini gu
mu’ 1 luknag e rifrif u aymed. Ere nge bigimed
mi i luknag e rifrif u ay bigimed. 15 Ya kug dag
ngomed e n’en ni ngu’um rin’ed ngomed, ya nge
yag ni mrin’ed nri bod rogon e n’en ni ka fini gu
rin’ ngomed. 16 Nggog e tin riyul’ ngomed: dariy
reb e sib ni ba ga’ ngak e masta rok; ma dariy
be’ nnol'oeg ni ba ga’ ko en ni ir e 'oeg. 17 Re
bugithin ney nib riyul’ e kam nanged e chiney,

fa’an gimed ra maruwel ngay mra um pired ni
gimed ba felfelan’!

18 “Gathi gimed gubin ni su be weliy mu-
rung’agmed; gu manang e pin kug mel’egrad.
Machane thangri yib i m’ug nib riyul’ e tin ke yog
e babyor nib thothup nike ga’ar, ‘Fare mo’on ni i
kay e ggan rog e ke cheal ke togopluw ngog.’ 19 Gu
be yog e re bugithin ney ngomed e chiney u m’on
riy ndawori m’ug ni bochan e nge yib i m’ug me
mich u wun’med ni Gag E En Ni Gag. 20 Gu be yog
e tin nib riyul’ ngomed: ra yan be’ ni mol’og rog
ngak be’ me felfelan’ fa’anem ngak nike yib, ma
ku aram e n’en ke rin’ ngog; ma en nra rin’ ngog
ni aray rogon e ke rin’ ngak e en ni ir e ke ’oegeg
ku gub.”

Jesus ni weliy ni bay niyagnag
(Matthew 26:20-25; Mark 14:17-21; Luke

22:21-23)

21Fa’ani mu’ Jesusiyog e re bugithin ney, me yib
e taganan’ ngak nib gel me ga’ar ngorad, “Nggog e
tin riyul’ ngomed: bay bigimed ni bayi yag nigeg.”

22 Me chachangar pi gachalpen u owcherad,
ni kari balyangan’rad ko arorad ni ir e be yog
murung’agen. 23 Ma bay bagayad fa picha’, ni
gachalpen nrib t’uf rok Jesus, nike par nga but’
ni ir e mmigid ngak Jesus. 24 Me fanathin Simon
Peter ngak u owchen ni be ga’ar, “Mu fith ngak ko
mini’ e cha’ ni be weliy murung’agen.”

25 Ma aram me lech facha’ ni ir reb i gachalpen
i yan nga baraba’ i to’oben Jesus me fith ni ga’ar,
“Somol, i mini’?”

26 Me fulweg Jesus ni ga’ar, “Bay gu lthag e flowa
ko n’en ni yibe lthag ngay nge mu’ mu gu pi’ ngak;
ma aram e cha’ niir.” Me fek bangi flowa nge lthag
nga fithik’ fa pin’em, nge mu’ me pi’ fa gi flowa
ngak Judas, ni Simon Iskariot e chitamngin. 27 Ma
nap’an ni kay Judas fa gi flowa, me ying Satan
ngak. Me yog Jesus ngak ni ga’ar, “Mu gur nigem
ngam rin’ e n’en nthingar mu rin’!” 28 Ma dariy
bagayad fa p’inem ni yad bay u tebel ni nang fan
e n’en ke yog Jesus ngak Judas. 29 Bochan e Judas
e mmil fan fare tutuw ntafen e salpiy ngak, ma
aram me finey boch pi gachalpen Jesus nike yog
Jesus ngak Judas ni nge yan i chuw’iy e tin ni nge
yag ngorad ni fan ko fare madnom, ma fa’anra
danga’ me ere keyog ngak ni nge pi’ ban’en ngak e
pi’in gafgow.

30 Me fek Judas fa gi flowa nge kay me yan nga
waen ni ka chingiyal’ nem. Ma ngiyal'nem e ke
neap’.

Bin be’ech e motochiyel

31Ma nap’an ni yan Judas, me yog Jesus ni ga’ar,
“Chiney e ke yib i m’ug nike tay Got fan e en
ni Fak e Girdi’, chiney e ke yib 1 m’ug ni yibe
tayfan Got u daken e en ni Fak. 32 Ma fa’anra
ke yib i m’ug ni yibe tayfan Got u daken e en
ni Fak, me ere Got e bayi tayfan e en ni Fak e
Girdi’, ma bayi rin’ e chiney. 33 Pifakag, dabki
n’uw nap’an mu gu pagmed. Bay um gayed gag;
machane nggog ngomed e chiney e n’en ni ku-
gog ngak piyu Israel ni fa’an ke lungug ngorad,
‘Dabiyag ni ngam marod ko gin ni bay gu wan
ngay.” 34 Nggu pi’ reb e motochiyel nib be’ech

ngomed, nge bigimed me t’'uf bigimed rok. Rogon
ni um pired ni gimed ba t'uf rog, e aram rogon
nthingar um pired nra bigimed ma ba t'uf rok
bigimed. 35 Fa’anra um pired nib t'uf bigimed rok
bigimed, ma aram e urngin e girdi’ ni yad ra nang
ni gimed pi gachalpeg.”

Jesus ni weliy ni bayi mithag Peter ni manang
Jesus

(Matthew 26:31-35; Mark 14:27-31; Luke
22:31-34)

36 Me fith Simon Peter Jesus ni ga’ar ngak, “So-
mol, u uw e ngam man ngay?”

Me fulweg Jesus ngak ni ga’ar, “Dabiyag ni
ngam un ngog e chiney ko gin ni nggu wan ngay;
machane bayi reb e rran ma ga lekeg.”

37 Me fith Peter ni ga’ar, “Somol, mangfan nd-
abiyag ni nggu un ngom e chiney? Gu ra pi’ e
pogofan rog ni fan ngom!”

38 Me fulweg Jesus ni ga’ar, “Rayag ni mpi’ e
pogofan rom ni fan ngog? Nggog e tin riyul’ ngom:
ra dawori chochol e nimen ma dalip yay ni bay
mog nda mu nangeg.”

14

IJesus niir e kanawo’ niyan ngak e chitamangiy

1 Me ga’ar Jesus ngorad, “Dabi magafan’med
ma dabi wagagey lanin’'med. Nge mich Got u
wun’med, mu kug mich u wun’med. 2Pire’ e seng-
gilnibayulanenaunroke Chitamag, me ere nggu
wan gu ngongliy tagi’med. Fa’an mang e gathi
aram rogon ma dab gog ngomed e re bugithin ney.
3Manap’anni gurayan gungongliy tagil’'med, ma

bay gu sul nggu fekmed, ni aram e bay um pired ko
gin ni gu bayriy. 4 Gimed manang rogon mi gimed
thap ko gin ni nggu wan ngay.”

5Me ga’ar Thomas ngak, “Somol, da gu nanged e
ginningam manngay; ereradi’in ma gamad nang
e kanawo’ ni nggubad riy ma gamad thap ngay?”

6 Me fulweg Jesus ngak ni ga’ar, “I gag e kanawo’,
me gag e tin riyul’, me gag e yafos; dariy be’
nrayag ni nge yan ngak e en ni Chitamangiy ya
kemus ni gag e ra yan rog ngak.” 7 Me ga’ar
ngorad, “Kam nanged gag e chiney, ere bay kum
nanged e Chitamag; ma chiney i yan ngam’on e
kam nanged, ma kam guyed.”

8 Me ga’ar Filip ngak, “Somol, mu dag ngomad e
en ni Chitamangiy; me fel’ u wun’mad.”

9Me fulweg Jesus ni ga’ar, “Filip, ke n’uw nap’an
ni kug par romed ni gimed gubin; ere ka dawor
munangeg? Cha’ nike guyeg e ke guy e en ni Chita-
mangiy. Ere mang ni be lungum, ‘Mu dag ngomad
e en ni Chitamangiy’? 10 Filip, der mich u wun’um
ni gu bay u fithik’ e en ni Chitamangiy ma en ni
Chitamangiy e bay u fithik’ag?” Me ga’ar Jesus
ngak pi gachalpen, “Fapi thin ni kugog ngomed e
gathi gag e ke yib rog. En ni Chitamangiy ni be par
u fithik’ag e be ngongliy e maruwel rok. 11 Ere nge
mich u wun’med ni gu bay u fithik’ e en ni Chi-
tamangiy ma en ni Chitamangiy e bay u fithik’ag.
Ma fa’anra danga’, ma nge mich u wun’med ni
bochan e pi ngongol ni gu be ngongliy. 12 Nggog
e tin riyul’ ngomed: en nra gu mich u wan’ e ra
rin’ e pin’en ni gu be rin’ ri ireray rogon, ka ba
ga’ e tin nra rin’ ni bochan e bay gu wan ngak e

en ni Chitamangiy. 13 Ma gu ra rin’ e pin’en ni
gimed ra ning nga fithingag; ya ngan tayfan e en
ni Chitamangiy u daken e en ni Fak. 14Fa’an gimed
ra ning ban’en ngog u fithingag ma ri gu ra rin’.

Jesus niyog fare Kan Nthothup ni bay yib

15“Fa’an gura t'ufromed, ma gimed ra fol ko tin
kug ta’chiylen ngomed. 16 Bay gu wenig ngak e en
ni Chitamangiy, nge pi’ yug reb e Taayuw ngomed,
ni bayi par romed ndariy n’'umngin nap’an. 17Ir
fare Kan ni Thothup, niir e bayi tamilangnag e tin
rriyul’ u murung’agen Got. Ma girdi’ nu fayleng
e dabiyag ni nge yag ngorad, ya dabiyag ni ngar
guyed ara ra nanged ir. Machane gimed e gimed
manang ir, ni bochan e bayi par romed ngii par u
fithik’'med.

18 “Dab gu pagmed ngam pired ni go’ gimed; ya
bay kug sul ngomed. 19 Dabki n’uw nap’an ma
dabki guyeg e girdi’ nu fayleng, machane gimed e
bay mu guyed gag; bay gu par ni gub fos, ere ku er
rogomed ni bay kum pired ni gimed ba fos. 20 Bayi
taw ko chirofen nem, ma bay mu nanged ni gu bay
u fithik’ e Chitamag, ma gimed bay u fithik’ag, ni
bod rogog ni gu bay u fithik’med.

21“Ennrafel’ uwan’ e tin kug ta’chiylen ngomed
me folriy, eireram e cha’ ni gub t'ufrok. Chitamag
e ra t'ufeg e cha’ ni gub t'uf rok; ma ku er rogog ni
ra t'uf rog mu gguy rogon nge nangeg.”

22 Me ga’ar Judas (ni gathi Judas Iskariot), “So-
mol, uw rogon ni ngam guy rogon nggu nanged
gur ma dabi nangem e girdi’ nu fayleng?”

23 Me fulweg Jesus ngak ni ga’ar, “En ni gub t’uf
rok e ra fol ko thin rog. Ra t'uf rok e Chitamag, ma

Chitamagnge gag e gamow ra yibngak nggu pirew
rok. 24 Ma en nda gu t’uf rok e der ma fol ko thin
rog. Fapi thin ni kug weliy ngomed kam rung’aged
e gathi thin rog, ya yib rok e en ni Chitamangiy, ni
ir e ke ’oegeg ku gub.

25 “Kugog ngomed e re bugithin ney ko ngiyal’
ni kug bay romed. 26 Ma en ni bay i ayuwegmed
e aram fare Kan Nthothup ni en ni Chitamangiy
e bayi 'oeg nge yib ni owcheg, ma bayi fil urngin
ban’en ngomed, me ayuwegmed nge mit ngomed
urngin e tin kug weliy ngomed.

27 “Nggu tay e gapas nge par romed; nggu pi’
e gapas rog ngomed. Dab gu pi’ ngomed ni bod
rogon nma rin’ e girdi’ nu fayleng. Dabi maga-
fan’med ma dabi wagagey lanin’med; ma dab mu
tamdaggad. 28 Kam rung’aged ni kugog ngomed ni
bay gu wan romed, machane bay kug sul ngomed.
Fa’anra gub t'ufromed, ma gimed ra felfelan’ ngay
ni bay gu wan ngak e en ni Chitamangiy, ya ir e
ka ba ga’ ngog. 29 Kugog ngomed e re bugithin
ney e chiney u m’on ko ngiyal’ ni bay yib i m’ug
riy, ni bochan e nge yib i m’ug mu gu mich u
wun’med. 30 Dabkiyag ni ngu’ud nonod, ya en ni
be gagiyegnag e girdi’ nu roy u fayleng e be yib.
Dariy gelngin ni nge gagiyeg nigeg, 31 machane
girdi’ nu fayleng e thingar ra nanged nib t'uf rog
e en ni Chitamangiy; aram fan ni kug rin’ urngin
ban’en ni bod rogon nike yog ngog.

“Mu sak’iygad ngad chuwgad u roy.”

15

Jesus eir e binriyul’ i kenggin e grape

14T gag e bin riyul’ i kenggin e grape, ma Chita-
mag e ir e be ayuweg e woldug ni grape. 2 Urngin
i pa’ngig nder K’uf e ma th’ab, mma tamilangnag
owchen urngin i pa’ngig ni be yib wom’ngin, ni
fan e nge tamilang owchen nge yib wom’ngin
ni pire’. 3 Ma gimed e kan mu’ i tamilangnag
owchemed, ni aram e kam be’echgad ni bochan
fapi thin ni kug weliy ngomed. 4 Mpired ni gimed
ba peth ngog, mu gu par ni gub peth ngomed.
Fa’anra dab mpired ni gimed ba peth ngog ma
dabiyag ni nge yib wom’engimed, ni bod rogon
pa’ngin e grape ndabiyag ni nge yib wom’ngin ni
fa’anra dabi par nib peth nga kenggin.

> “T gag kenggin e grape, ma gimed papa’ngin.
En nra par u fithik’ag, mu gu par u fithik’an, e
bo’or wom’ngin nra yib; ya dariy ban’en nrayag
romed ni fa’anra da mpethgad ngog. 6 En ni dabi
par u fithik’ag e yira n’ag, nge mororoy ni bod ba
pa’ngin e grape; papa’ngin e grape ni aram rogon
e yira kunuy nga nin’ nga mit e nifiy nge yik’.
7 Fa’anra mpired u fithik’ag, me par e thin rog u
fithik’ i lanin’med, ma aram e gimed ra ning e tin
ni gimed ba’adag, min pi’ ngomed. 8 Ara’ rogon
min tayfan e en ni Chitamangiy ni fa’anra yib
wom’ngimed ni pire’; aray kanawo’en mi gimed
mang pi gachalpeg. ° Gimed ba t'uf rog nri bod
rogon ni gub t'uf rok e en ni Chitamangiy; ere
mpired ni gimed ba t'uf rog. 10 Fa’an gimed ra fol
ko tin kug ning chiylen ngomed, ma gimed ra par
ni gimed ba t’'uf rog, ni bod rogon ni kug fol ko tin
ni ning e Chitamag chiylen ngog gu be par ni ku
gub t'uf rok.

11 “Kugog e re bugithin ney ngomed ni bochan
e nge par e felfelan’ rog u fithik’ i lanin’med, nge
yan i mus ngarogon e felfelan’ romed. 12 Ba’aray
e n’en ni nggu ning chiylen ngomed: nge bigimed
me t'uf bigimed rok, ni bod rogon ni gimed ba t'uf
rog. 13 Rogon nib th’abi t'uf rok be’ e pi tafager
rok e nge pi’ e pogofan rok ni fan ngorad. 14 Ma
gimed e pi tafager rog, ni fa’an gimed ra rin’ e tin
kug ning chiylen ngomed. 15 Aram e dab kugog
ni gimed e tapigpig rog, ya be’ nib tapigpig e de
nang e n’en ni be ngongliy e en ni masta rok.
Machane nggog ni gimed e tafager rog, ni bochan
e kug weliy ngomed urngin e tin kug rung’ag rok
e Chitamag. 16 Gathi gimed e mmel’eged gag;
ya gag e kug mel’egmed kug turguymed ni ngam
marod nge yib wom’engimed ni pire’ ni fa mit i
wom’ngin nma par ni dabi kireb bi’id. Ma en ni
Chitamangiy e demturug e n’en ni gimed ra ning
ngak u fithingag mra pi’ ngomed. 17 Ere ba’aray
e n’en ni ir e nggu ning chiylen ngomed ni be
lungug: nge bigimed me t’uf bigimed rok.”

Fanenikanrok e girdi’ nu fayleng

18 “Fa’anra fanenikaymed e girdi’ nu fayleng,
ma thingar mu nanged ni gag e som’on ni ar
fanenikayed gag. 19 Ya fa’an manga mmil famed
ngak e girdi’ nu fayleng, me ere gimed ra t'uf
rok e girdi’ nu fayleng, ya kam manged girdi’rad.
Machane kug mel’egmed u fithik’ e girdi’ nu
fayleng, ni gathi kigimed boch i yad; ireray fan
nike fanenikaymed e girdi’ nu fayleng. 20 Mu ted
fanmediyan ko n’en ni kugog ngomed: Dariy reb e
sib ni ba ga’ ngak e masta rok. Fa’anra kar gafgow

niged gag, ma bay kur gafgow niged gimed; ma
fa’anra kar folgad ko thin rog, ma bay kur folgad
ko thin romed. 21 Machane urngin e pin’ey ni bay
rrin’ed ngomed ni bochan e gimed girdi’eg; ya dar
nanged e en ni ir e ke 'oegeg ku gub. 22 Fa’an
mang e da gub gu welthin ngorad ma dabi yan i
aw nib kireb e rorad ko denen ni kar ngongliyed;
machane rogon nike yan i aw e chiney e dakuriy
e tawey rorad ko denen ni kar ngongliyed. 23 En
nra fanenikayeg e ku errogon nike fanenikay e
Chitamag. 24 Fa’an mang e da gu ngongliy e pin’en
u fithik’rad ndariy ta’abe’ ni ka’a rin’ ma dabi yan
iaw nib kireb e rorad ko denen ni kar ngongliyed;
machane rogon nike yaniaw e chiney e kar guyed
en’ennikugngongliy ma kar fanenikayed gagnge
Chitamag. 25 Machane thangri aw ni aray rogon,
ya nge yib i m’ug nib riyul’ e tin kan yoloy ngalan
e Motochiyel rorad ni ga’ar, ‘Kar fanenikayed gag
ndariy tapgin.’

26 “Fare Taayuw e bay yib, ni aram fare Kan ni
Thothup nma dag e tin riyul’, ni bay yib rok e en
ni Chitamangiy. Bay gu pi’ rok e Chitamag nge yib
ngomed, me ir e bayi weliy murung’ageg. 27 Ma ku
errogon gimed ni bay mu weliyed murung’ageg,
ya kab kom’on ni um uned ngog ke mada’ ko
chiney.

16

1 “Kugog ngomed e re bugithin ney ni bochan
e nge dab mu thaygad ko michan’ romed. 2 Bay
rogned ndab kum uned ko mu’ulung u tafen e
mu’ulung rorad. Ma bayi taw nga ba ngiyal’ ni
en nra thang e fan romed e bayi finey nra rin’ ni

aram rogon ma aram e be pigpig ngak Got. 3 Bay
rrin’ed e pin’ey ngomed ya dawor ra nanged e en
ni Chitamangiy ara gag. #Machane kugog ngomed
e re bugithin ney, ya nge yan i taw nga nap’an
ni ngar rin’ed e pin’ey me yib ngan’med ni kugog
ngomed.”

Maruwel ninge tay e Kan Nthothup

“Da ka’a gog e pin’ey ngomed ko som’on, ya
gu bay romed. > Machane chiney e nggu wan
ngak e en nike l'oegeg ku gub; machane dariy
bigimed nike fitheg ni ga’ar, U uw e ngam man
ngay? 6 Me ere chiney ni kug weliy ngomed e
ke taganan’med. 7 Machane nggog e tin riyul’
ngomed: kabfel’ ngomed ni gu ra yan, ya fa’anra
dab gu wan, ma en ni nge ayuwegmed e dabi yib
ngomed. Ma fa’an gu ra yan ma gu ra pi’ nge
yib ngomed. 8 Ma ngiyal’ nra taw riy e ra dag ko
girdi’ nu fayleng niyad be oloboch umurung’agen
e denen, ngu murung’agen e tin nib mat’aw, nge
rogon nma turguy Got e gechig. 9 Yad be oloboch
u murung’agen e denen, ni bochan e dagur mich
u wun’rad; 10 ngu murung’agen e tin nib mat’aw,
ni bochan e bay gu wan ngak e en ni Chitamangiy
ma aram e dab kum guyed gag; 11 nge rogon nma
turguy Got e gechig, ya en nibe gagiyegnag e girdi’
uroy ufayleng e ke mu’ Gotiduwgiliy e gechig rok.

12 “Ka bo’or ban’en ni nggu weliy ngomed,
machane yugu ra yo’or ngomed e chiney.
13Ngiyal’ nra yib fare Kan Nthothup nma dag e tin
riyul’ e bayi pow’iymed ngam nanged urngin e tin
riyul’. Gathi tin be leamnag e ra weliy ngomed,
ya tin ke rung’ag e ra weliy ngomed, mra weliy

ngomed e pin’en ni bay yib. 14 Bayi tayfag, ya
bayi fek e tin ni nggog ngomed nge weliy ngomed.
15 Urngin e tin ni bay ko Chitamag e fenag; aram
fan ni kugog ni bayi fek fare Kan Nthothup e tin
bay gu pi’ ngak nge weliy ngomed.”

Kireban’ nge felfelan’

16 “Dabki n'uw nap’an ma aram e dab kum
guyed gag; ma bayi nuw nap’an boch mikigimed
guyeg.”

17 Me ga’ar boch i gachalpen ngak boch i yad,
“Mangfan e re bugithin nem nike yog ngodad ni
dabki n’'uw nap’an ma dab kuda guyed, ma bayi
n‘'uw nap’an boch makagad guy. Ma mangfan
nike ga’ar, ‘Ren’ey e bochan e nggu wan ngak e
Chitamag.” ” 18 Miyad fithrad rorad ni lungurad,
“Mangfan e re bugithin nem ndab ki n’uw nap’an?
Dad nanged fan e n’en ni be yog!”

19 Me nang Jesus ni yad ba’adag ni ngar fithed,
ma aram me ga’ar ngorad, “Ke lungug dabki n'uw
nap’an ma dab kum guyed gag, ma aram e bayi
n’uw nap’an boch nga tomuren mikigimed guyeg.
Ireray e n’en ni gimed be fithmed riy fa? 20 Nggog
e tin riyul’ ngomed; bay um yorgad ma gimed be
dololoy’, machane girdi’ nu fayleng e bay ra felfe-
lan’gad; ma gimed e bayi kireban’med; machane
kireban’ romed e bayi piliyeg ko felfelan’. 21 Ra
be n’en ni nge gargelnag be’ ni bpin reb e bitir
me yib magaren ngak, ni bochan e re awa ni
nge gafgow riy e ke taw, machane nap’an nra
gargeleg fare tir me pag talin e gafgow nike tay, ya
ke felfelan’ nike gargeleg reb e bitir nga fayleng.
22 Ere ku ireray e n’en ni bay mu rin’ed: chiney e

ke kireban’med, machane bay kug guymed bayay,
ma bay mfelfelan’gad, ni fa mit nem e felfelan’
ndariy be’ nrayag ni nge fek romed.

23 “Ra taw ko chirofen nem ma dakuriy ban’en
ni bay mfithed ngog. Nggog e tin riyul’ ngomed:
tin ni gimed ra ning ngak e en ni Chitamangiy u
fithingag e ra pi’ ngomed. 24 Ka faram i yib ke
mada’ ko chiney ma dawor mu ninged ban’en u
fithingag; ere mu ninged me yag ngomed nge yan
iaw ngarogon e felfelan’ romed.”

Gelngak e fayleng

25 “Kugog ngomed e pin’ey u fithik’ e fanathin.
Machane bayi taw nga ba ngiyal’ ni gathi bay
kug welthin ngomed u fithik’ e fanathin, machane
bay gu weliy murung’agen e en ni Chitamangiy
ngomed nib tamilang. 26 Ra taw ko chirofen nem
ma bay mu ninged e tin ni ngam ninged ngak
u fithingag; ma dagur yog ni bay kug wenignag
ban’en ngak ni fan ngomed, 27 ya en ni Chita-
mangiy e gimed ba t'uf rok. Gimed ba t’uf rok ni
bochan e gub t'ufromed ma ke mich u wun’med ni
gub rok. 28 Ku gub rok e en ni Chitamangiy ngaray
nga fayleng; me ere chiney e bay gu chuw u roy u
fayleng nggu sul ngak e en ni Chitamangiy.”

29 Ma aram me yog pi gachalpen ngak ni lun-
gurad, “A mu guy, chiney e kam welthin ngomad
nrib tamilang, ni gathi ka ga be non u fithik’ e
fanathin. 30 Kug nanged e chiney ni urngin ban’en
ma ga manang; ndakuriy fan ni nge fith be’ ban’en
ngom. Ya ireray e ren’en nike micheg u wun’mad
ni mub rok Got.”

31 Me fulweg Jesus ngorad ni ga’ar, “Kug mich u
wun’med e chiney? 32 Bay ba ngiyal’ ni bay yib,
nike taw e chiney, ni ireram e ngiyal’ ni bay mu
wergad, nge bigimed me yan nga tafen, mi gimed
pageg nggu par ni go’ gag. Machane gathi go’ gag
ni bay gu wan gu par, ya en ni Chitamangiy e bay
rog. 33 Kugog e re bugithin ney ngomed ni bochan
e nge pagan’med ni fan e kad ta’ab girdi’gad.
Bayi gafgow nagmed e fayleng. Machane dab mu
rusgad! Ya kug gel ko fayleng!”

17

Jesus niyibilay pi gachalpen ngak Got

1 Fa’ani mu’ i yog e re bugithin ney rok Jesus,
me sap ngalang me ga’ar, “Chitamag, ke taw ko
fare awa. Mu gilnag buguwan Fakam, me gilnag
Fakam buguwam. 2 Ya kam pi’ gelngin ni nge
gagiyegnag urngin e girdi’, ni bochan e nge yag ni
pi’ e yafos ndariy n'umngin nap’an ngak e pi’in
kam pi’rad ngak. 3 Ba’aray ara’ e yafos ndariy
n‘'umngin nap’an: ni aram e nge nangem e girdi’
ni kari mmus ni gur e bin riyul’ e Got, miyad nang
ko mini’ Jesus Kristus, ni ir e kam l'oeg ke yib.
4Kug gilnag buguwam u fayleng; ma kug mu’nag
e maruwel ni mpi’ ngog ni nggu rin’. 5 Chitamag!
Mu gilnag buguwag u p’eowchem e chiney, ni fare
gilbuguwan ni immoy rog nnap’an ni ug moy rom
ko ngiyal’ ndawor ni sunumeg e fayleng riy.

6 “Kug weliy murung’agem ngak e pi’in kam
pi’rad ngog u fayleng ni yad e ur pired nib mil
farad ngom, me gur e kam pi’rad ngog. Ma kar
folgad ko thin rom, 7 me ere chiney e kar nanged

ni urngin ban’en ni mpi’ ngog e gur e yib rom. 8 Ya
kug weliy ngorad e thin ni mog ngog ni nggog ngo-
rad kar folgad riy, ma kar nanged nriyul’ ni gub
rom, ma ke mich u wun’rad ni gur e ka mol’oegeg
ku gub.

9 “Gu be yibilayrad ngom. Gathi gu be yibi-
lay e fayleng machane gu be yibil ni fan ngak e
pi’in kam pi’rad ngog, ya kar manged girdi’em.
10 Urngin e tin ni bay rog e fanam, ma urngin e
tin ni bay rom e fenag; ma buguwag e kan nang
rorad. 11 Ere chiney e bay gub ngom; ni aram e
kug chuw u fayleng, machane yad e ka yad bay u
fayleng. Chitamag ni gab thothup! Mu yororiyrad
nga gelngin fithingam, ni fare ngachal ni kam
tunguy ngog,” nge yag nra pired ni kar ta’rebgad
ni bod rogon gur nge gag ni gadow ba ta’reb. 12Ya
ngiyal’ ni ug moy rorad e ug ayuwegrad rok e
mo’onyan’ nga gelngin fithingam, ni fare ngachal
ni kam tunguy ngog. Ug yoror rorad, ma dariy ta’
bagayad nike malog, ya kemus ni fa’anem ni nge
malog e ke malog — ya nge yib i m’ug nib riyul’
e tin ke yog e babyor nib thothup. 13 Ere chiney
e bay gub ngom, ma kugog e pi thin ney u roy
u fayleng ni fan e nge yag e felfelan’ rog ngorad
nge yan i mus ngarogon. 14 Kugog ngorad e thin
rom ni mpi’ ngog ma ke fanenikayrad e girdi’ nu
fayleng, ya gathi yad girdi’en e fayleng, ni bod gag
ni gathi gag e girdi’ nu fayleng. 15 Ma gathi gu be
wenignag ngom ni ngam fekrad ngar chuwgad u

* 17:11 Mu yororiyrad nga gelngin fithingam, ni fare ngachal ni
kam tunguy ngog; boch e babyor e bay riy ni Gelngin fithingam e
bayi yororiy e pi’in kam pi’rad ngog.

fayleng, machane gu be wenignag ngom ni ngam
ayuwegrad rok Fa’anem nib Kireb. 16 Gathi yad e
girdi’ nu roy u fayleng ni bod gag ni gathi gag e
girdi’ nu fayleng. 17 Mu fil ngorad e tin nib riyul’,
ni er e thin rom ngam pingegrad ngay ngar pired
ni girdi’em. 18 Ku gol’'oegrad ni ngranod nga fithik’
e girdi’ nu fayleng ni bod rogon ni kam I'oegeg ku
gub nga fithik’ e girdi’ nu fayleng. 19 Nggu pi’eg
ngom ni bochrad, ni fan e ngkur manged girdi’em.

20 “Gathi kemus ni yad e gu be yibilayrad
ngom, ya ku errogon e pi’in kug mich u wun’rad
ni bochan e thin rom ni kar weliyed ngorad.
21 Chitamag! Gu be wenignag ngom ni ngam
ayuwegrad ngar pired ni yad gubin ni kar
ta’rebgad. Mu ayuwegrad ngar pired u fithik’'dow
ni bod rogon ni ga bay u fithik’ag ma gu bay u
fithik’am. Mu ayuwegrad ngar ta’rebgad, nge yag
ni mich u wan’ e girdi’ nu fayleng ni gur e kam
I’'oegeg ku gub. 22 Kug pi’ ngorad fare fla’ab ni mpi’
ngog ni fan e nge yag nra pired ni kar ta’rebgad
ni bod rogodow ni gadow ba ta’reb: 23 ni gu bay
u fithik’rad ma ga bay u fithik’ag nge yag ni ngar
pired ni kar ta’rebgad, nge yag ni nang e girdi’ nu
fayleng ni gur e kam l'oegeg ku gub ma yad ba t'uf
rom ni bod rogon ni gub t'uf rom.

24 “Chitamag! Kam pi’rad ngog, ma gub adag ni
ngar pired rog ko gin ni gu bay riy, nge yag nra
guyed e fla’ab rog, ni fare fla’ab ni mpi’ ngog; ya
dawor ni sunumeg e fayleng, ma gu be par ni gub
t'uf rom. 25 Chitamag ni gab mat’aw! Girdi’ nu
fayleng e dawor ra nanged gur, machane gag e gu
manangem, ma tiney e girdi’ e kar nanged ni gur

e kam l'oegeg ku gub. 26 Kug weliy murung agem
ngorad kar nanged gur, ma bay kug rin’ i yan ni
aray rogon, ni bochan e rogon ni gub t'uf rom e
ngki yag ngorad, me yag ni gu par u fithik’rad.”

18

Jesus nni kol
(Matthew 26:47-56; Mark 14:43-50; Luke
22:47-53)

1 Ma nap’an ni mu’ Jesus ko meybil me un pi
gachalpen ngak ngar th’abed fare lul’ ni Kidron
fithingan nga baraba’. Ma bay ba chuwo’ i gek’iy
u rom nni yung ni yima l'angag fithik’, me yan
Jesus nge pi gachalpen ngay. 2 Mi Judas, ni ir e
yagnag Jesus, e manang e gin’em, ya ke yo’or yay
ni mu’ulung Jesus nge pi gachalpen ngay. 3 Ma
aram me yan Judas ko gin’em nike un ba ulung i
salthaw ngak nge boch i matanagen e Tempel ni
pi’rad e pi tolang ko prist nge pi Farise, ranod ni
kar feked talin e cham, nge magal, nge nifiy. ¢ Ma
manang Jesus urngin ban’en ni bay nrin’ ngak; ma
aram me thay ngam’on me ga’ar ngorad, “I mini’ e
gimed be gayiy?”

> Miyad fulweg ni lungurad, “I Jesus nu
Nazareth.”

Me ga’ar, “I gag ir.”

Mi Judas, niir e yagnagJesus e bay ufithik’rad ni
yad ba sak’iy.  Ma nap’an ni ga’ar Jesus ngorad, “I
gag ir,” miyad sul nga wuryal miyad thig nga but’.
7Me fithrad Jesus bayay ni ga’ar, “I mini’ e gimed
be gayiy?”

Miyad yog ni lungurad, “I Jesus nu Nazareth.”



JOHN 18:8 Ixxxiii JOHN 18:16

8 Me ga’ar Jesus, “Ke m’ay i yog rog ngomed
ni gag ir, fa’anra i gag e gimed be gayeg, me ere
mpaged e tin ni ba’aray e girdi’ ngranod.” (°Iyog
e re bugithin ney ni bochan e nge yib i m’ug nib
riyul’ e thin ni fa’ani yog ni ga’ar, “Chitamag, dariy
ta’ bagayad fa pi’in ni mpi’ ngog nike malog.”)

10 Ma bay ba saydon rok Peter; me girengiy me
toy ngak e sib rok fare Prist ni Th’abi Ga’ nge luf e
ba’ ni mat’aw i yuwan tel. I Malkus fithingan e re
sib nem. 11 Me ga’ar Jesus ngak Peter, “Mu sulweg
e saydon rom nga tafen! Ga be finey ndab ku gu
unum e n’en ni bay ko fare kap ni aram e gafgow
nike pi’ e Chitamag ngog?”

Jesus nni fek nga p’eowchen Annas

12 Me kol fare ulung i salthaw nge en nib tolang
rorad nge pi matanagen e Tempel ni girdi’ nu
Israel Jesus, miyad m’ag, 13 miyad fek ngak Annas
nsom’on, ni ir e chitamngin e re pin nleengin
Kaifas, mi Kaifas e ir fare Prist ni Th’abi Ga’. 141
Kaifaseir eyogngak piyuIsrael ni kabfel’ nita’reb
e girdi’ e nge yim’ ni fan ngak urngin e girdy’.

Peter ni mithag ni manang Jesus
(Matthew 26:69-70; Mark 14:66-68; Luke
22:55-57)
15 Me un Simon Peter nge reb i gachalpen Jesus
u daken Jesus. Ma bin ba’aram i gachalpen Jesus
ni gathi ir Peter e ri manang fare Prist ni Th’abi
Ga’ owchen, ma aram me un ngak Jesus ngalan e
yoror ko naun rok fare Prist ni Th’abi Ga’. 16 Me
par Peter u wuru’ e yoror u to’oben i langan e
garog. Ma fa binem i gachalpen Jesus ni fa en ni
manang fare Prist ni Th’abi Ga’ owchen e sul nge

non ngak ba rugod nib sak’iy u baraba’ i langan
e garog, nge mu’ me fek Peter ngar bow ngalan e
yoror. 17 Me ga’ar fare rugod nib sak’iy u baraba’
i langan e garog ngak Peter, “Gathi ku gur reb i
gachalpen e re mo’on nem?”

Me fulweg Peter ni ga’ar, “Gathi gag.”

18 Ma ke ko’reg e pi tapigpig nge girdi’en e
matanag ba nifiy ko charkol ni bochan e ba gar-
beb, kar cholngobiyed ni yad ba sak’iy yad be ror
ngay. Me yan Peter i un ngorad ko sak’iy, ngiiror.

Fare Pristni Th’abi Ga’ niifith boch e de’er ngak
Jesus

(Matthew 26:59-66; Mark 14:55-64; Luke
22:66-71)

19 Me fith fare Prist ni Th’abi Ga’ Jesus u
murung’agen pi gachalpen nge murung’agen e
machib ni be tay. 20 Me fulweg Jesus ni ga’ar,
“Urngin ngiyal’ ni gu ma machib ngak urngin e
girdi’ ufithik’ e girdi’ niyo’or; ma urngin e machib
ni gu ma tay e gu ma tay u lan tafen e mu’ulung i
yan ngulan e Tempel ko gin nma mu’ulung urngin
e girdi’ nu Israel ngay. Dawor gu weliy, ban’en nib
mith. 21 Ere mang ni ga be fitheg? Mu fith e girdi’
ni ur rung’aged e thin ni ug weliy. Mu fithrad ko
n’en ni kug weliy ngorad — ya yad manang e n’en
niugog.”

22 Fa’ani yog Jesus e re bugithin ney, me batnag
reb fapi matanag Jesus me ga’ar ngak, “I di’in
ma kamnon ngak e en ir e Prist ni Th’abi Ga’ ni
errogon!”

23 Me fulweg Jesus ngak ni ga’ar, “Fa’anra kugog
ban’en nib kireb, me ere mog nge rung’ag urngin e

girdi’ ni yad bay u roy e n’en ni kugog. Ma fa’anra
gub mat’aw ko n’en ni kugog, me ere mang ni kam
bat nigeg?”

24 Ma aram me pi’ Annas Jesus ni kabay e m’ag
rok ngan fek i yan ngak Kaifas, ni fare Prist ni
Th’abi Ga’.

Peter ni ki mithag bayay ni manang Jesus
(Matthew 26:71-75; Mark 14:69-72; Luke
22:58-62)
25 Ka bay Peter u rom ni kab sak’iy ni be ror.
Me fith e tin ni ba’aram e girdi’ ngak ni lungurad,
“Gathi gur reb i gachalpen e re mo’on nem?”

Me mithag Peter ni ga’ar, “Danga’, gathi gag.”

26 Ma reb fapi sib rok fare Prist ni Th’abi Ga’, ni
be’ rok fare mo’on ni luf Peter yuwan tel e non ni
ga’ar, “Gathi gur e gguyem ni gimew ko fa gin’en
ni bay fare chuwo’ i gek’iy riy nni yung?”

27 Miki ga’ar Peter bayay, “Danga’” — ma ka
chingiyal’nem me chochol ba nimen.

Jesus nni fek nga p’eowchen Pilate
(Matthew 27:1-2, 11-14; Mark 15:1-5; Luke
23:1-5)

28 Ri kab kadbul miyad fek Jesus u tafen Kaifas
nga tafen e en ni ir e am. Ma de yan piyu Israel
ngalan fare naun ntafen e am ni be’ u Roma, ya
yad ba’adag ni ngar pired ni yad bbe’ech u yalen
e Motochiyel rorad, ni bochan e nge yag nra uned
i kay e ggan ko madnom ni Paluk’af. 29 Ma aram
meyan Pilate nga wuru’ e naun ngar mada’gad me
ga’ar ngorad, “Mang e ke bucheg e re mo’on ney?”

30 Miyad fulweg ni lungurad, “Fa’an mang e da-
wori ngongliy ban’en nrib kireb ma dab gu feked
iyib ngom.”

31 Me ga’ar Pilate ngorad, “Mfeked ngam
pufthin niged urogon yalen e motochiyel romed.”

Me fulweg fapi cha’ nilungurad, “Dawor nni pi’
mat’awmad ni nge yag ni gu li’ed be’ ngem’.” (
32 Me yodoroy ni fan e nge yib i m’ug nib riyul’ e
tin nike yog Jesus ko re ngiyal’ in’en ni ba’aram ni
fa’ani i weliy e mit i yam’ ni nge tay.)

33 Me sul Pilate ngalan e naun me pining Jesus.
Me fith Pilate Jesus ni ga’ar ngak, “I gur fare pilung
rok piyu Israel fa danga’?”

34Me fulweg Jesus ngak ni ga’ar, “Re bugithin nir
ni kam fith ngog e gur e yib ko leam rom ara yugu
boch e gird?’ e kar weliyed murung’ageg ngom?”

35 Me fulweg Pilate ni ga’ar, “Ga be finey ni gu
be’ u Israel? Girdi’ ko nam rom nge pi tolang ko
prist rorad e kar pi’ed gur ngog. Ere be mang e
kam rin’?”

36 Me ga’ar Jesus, “Gin nsuwog e dariy u roy u
fayleng; fa’an mang e gin nsuwog e bay u roy u
fayleng mra cham e tirog e girdi’ ni nge dabiyag
nni koleg ngan pi’eg ngak piyu Israel. Gin nsuwog
e dariy u roy u fayleng!”

37Ma aram me fith Pilate ngak ni ga’ar, “Ere gur
be’ ni gab pilung?”

Me fulweg Jesus ni ga’ar, “Kamog ni gag be’ ni
gub pilung. Ni gargel nigeg ngaray nga fayleng ni
bochan e nggu weliy murung’ agen e tin riyul’. En
ni girdi’en e tin riyul’ e ra rung’ag e thin ni gu be
yog.”

38 Me fith Pilate ni ga’ar, “Mang e tin riyul’?”

Jesus nturguy ni ngan li’ ngem’
5)(Matthew 27:15-31; Mark 15:6-20; Luke 23:13-

Ma aram me sul Pilate ngak yu Israel nga wurw’
e naun me ga’ar ngorad, “Dawor gu pir’eg tapgin
ni ngan turguy e gechig rok. 39 Machane rogon
yalmed e gu ma pag ta’reb e kalbus ko chirofen ni
madnom ko Paluk’af. Ere gimed ba’adag ni nggu
pag fa en ni pilung rok piyu Israel?”

40 Miyad fulweg ngak u fithik’ e tolul ni be
lungurad, “Danga’, gathi ir! I Barabbas e gamad
ba’adagni ngam pag!” (MiBarabbas e ba moro’ro’
ntacham.)

19

1 Me pi’ Pilate Jesus ngan toy. 2 Me fek e
salthaw yu pa’ i ban’en ni bay rachangalen ngar
te’eliyawniged ngay; miyad yin’ ba mad nib n’'uw
nga daken nib ra’en purple, 3 miyad yib ngak me
lungurad, “Nge n’'uw nap’an ni par e pilung rok
piyu Israel!” Miyad yan ngak ngar batniged.

4Me sul Pilate nga wuru’ e naun bayay me ga’ar
ngak fapi girdi’ ni aram urngirad, “Mu sapgad,
nggu fek Jesus ngomed ngaray nga wean ngam
guyed ndawor gu pir’eg tapgin ni ngan turguy e
gechig rok.” 5 Ma aram me yan Jesus nga wuru’
e naun ni kan te’eliyawnag ko te’eliyaw ni bay e
rachangal riy ma ka nin’ fare mad nga daken nib
ra’en purple. Me ga’ar Pilate ngorad, “Mu sapgad!
Ba’aray fare mo’on!”

6 Ma fa’ani changar e pi tolang ko prist nge pi
matanagen e Tempel nra guyed miyad tolul ni be

lungurad, “Mu richibiy ko kuruth! Mu richibiy ko
kuruth!”

Me ga’ar Pilate ngorad, “Ere mfeked nge mang
gimed e mu richibiyed ko kuruth. Ya dawor gu
pir’eg tapgin ni ngan turguy e gechig rok.”

7 Me fulweg yu Israel ngak ni lungurad, “Bay
ba motochiyel romad ni be yog nthingari yim’, ya
keyog niir e Fak Got ir.””

8 Ma fa’ani rung’ag Pilate e re bugithin nem ni
karogned, ma fini aram e gel e marus ngak. 9 Me
sul ngalan e naun me ga’ar ngak Jesus, “U uw e
mub riy?”

Machane de fulweg Jesus e n’en nike fith. 10 Me
ga’ar Pilate ngak, “Mog, dab mu fulweg lungug?
Dab mpag talin ni bay mat’'wug nrayag ni gu
pagem ngam man, ma ku bay mat’'wug nrayag ni
gu pi’em ngan richibiyem ko kuruth.”

11 Me fulweg Jesus ngak ni ga’ar, “Bay mat’'wum
ni ngam gagiyegnag e n’en ni ngan rin’ ngog ni
bochan e Got e ke pi’ ngom. Ere cha’ niir e ke pi’eg
nga pa’am e ri ka ba ga’ ba denen nike ngongliy.”

12 Ma fa’ani rung’ag Pilate e re bugithin ney
ma aram me ri finey ni nge pag Jesus nge yan.
Machane me tolul piyu Israel ngak ni be lungurad,
“Fa’an ga ra pag Jesus nge yan ma aram e gathi ka
gur e fager rok fare Emperor nu Roma! En nra yog
ni ir reb e pilung e ir e to’ogor rok e Emperor nu
Roma!”

13 Ma fa’ani rung’ag Pilate e pi thin nem me fek
Jesus iyib nga wean me yan Pilate i par nga tagil’
e tapufthin u lan fa gin’en nike lunguy “Wunbey.”
(Ma fithingan ko thin ni Hebrew e “Gabbatha.”)
14 Re ngiyal’ i n’em e ke chugur ni nge misiw’ ko

chirofen ni bay u m’on ko rofen ni madnom ko
Paluk’af. Me ga’ar Pilate ngak piyu Israel, “Ba’aray
e pilung romed!”

15 Miyad fulweg u fithik’ e tolul ngak ni be lun-
gurad, “Muli’ ngem’! Muli’ ngem’! Mu richibiy ko
kuruth!”

Me fith Pilate ngorad ni ga’ar, “Gimed ba’adag ni
nggu richibiy e pilung romed ko kuruth?”

Me fulweg fapi tolang ko prist nilungurad, “Ke-
mus ni Emperor nu Roma e ir e pilung romad!”

16 Ma aram me pi’ Pilate Jesus ngorad ni ngar
richibiyed ko kuruth.

Jesus nrichibiy ko kuruth

(Matthew 27:32-44; Mark 15:21-32; Luke
23:26-43)

Ma aram miyad fek Jesus. 17 Me yan Jesus nga
wuru’ e binaw nike ying nga tan e kuruth rok, me
yib 1 taw ko fa gin’en nike lunguy “Tagil’ e Lo’.”
(Ma “Yu Golgotha” ko thin ni Hebrew.) 18 Miyad
richibiy ko kuruth ko gin’em; ma ku errogon
lagruw 1 girdi’ ni kur richibiyed nga l'agruw i
kuruth, nra bagayow ma bay u baraba’ i to’oben
Jesus, ma bay Jesus u thilrow. 19 Me yoloy Pilate
bangi ban’en ngan tay nga daken e kuruth rok
Jesus ni bay riy ni be ga’ar, “Jesus nu Nazareth,
ni pilung rok e pi Jew.” 20 Ma bo’or yu Israel e
ra be’eged e pi thin nem, ya re gin’en ni ba’aram
nrichibiy Jesus riy ko kuruth e de mal’af nga orel
ko binaw nu Jerusalem. Ma re gin’em nni yoloy ni
ngan poy e ni yoloy ni thin ni Hebrew, nge thin ni
Latin, nge thin ni Greek. 21 Me yog fapi tolang ko
prlst ngak Pilate nilungurad, “Dab mu yoloy ko re
gin’ir ni ir e pilung rok e pi Jew, machane bfel’ ni

ngam yoloy ngay ni nge lungum, Re mo’on ney e
ke ga’ar, I gag e pilung rok e pi Jew.”

22 Me fulweg Pilate ni ga’ar, “N’en ni kug mu’ i
yoloy e nge par nrogon ni kug yoloy.”

23 Ma fa’ani mu’ e salthaw i richibiy Jesus ko
fare kuruth, miyad fek e mad rok ngar f’othed ni
aningeg e f’oth riy, nra reb fapi salthaw ma reb
e f’oth. Ma ku errogon nra feked fare mad rok
nib n’uw nni ngongliy u ta’ab yang i mad nlifith
nga paay, ndariy yu yang nni puthuy riy. 24 Me
weliy fapi salthaw rorad ni lungurad, “Dab da
guchthuyed; ya ngad girngiyed e pow nge duwgil
e en niir e nge fanay.” Miyad yodorom ni bochan
e nge yib i m’ug nib riyul’ e tin ni yog e babyor nib
thothup ni ga’ar:

“Kar f’othed e mad rog u dakenrad,
miyad girngiy e pow ko en nge fanay e mad
rog.”
Ireray e n’en ni rin’ fapi salthaw.

25 Ma pi’in yad ba chugur ko kuruth ku Jesus ni
kar sak’iygad, e en ni chitiningin, nge be’ ni bpin
ni walagen e chitiningin, nge Maria niir e leengin
Klopas, nge Maria Magdalene. 26 Me guy Jesus e
chitiningin nge fa en ni gachalpen nib t'uf rok ni
yow ba sak’iy urom; ma aram me ga’ar Jesus ngak
e chitiningin, “Ppin, be’er fakam.”

27 Me ga’ar ngak fa en ni gachalpen, “Be’er e
chitinam.” Ma aram e re ngiyal’ i n’en ni fek fa
en ni gachalpen Jesus fare pin nga tafen nge un ko
par u tabinaw rok.

Jesus niaw e fan rok

(Matthew 27:45-56; Mark 15:13-41; Luke
23:44-49)

28 Ma kenang Jesus e re ngiyal’'nem nike lebguy
urngin ban’en; ma fan e nge yib i m’ug nib riyul’
e tin nike yog e babyor nib thothup ma aram me
ga’ar, “Ke yib e belel ngog.”

29 Ma bay baraba’ i ban’en u rom, nib sug ko
wayin nib sobut’ puluwon; miyad Ithag bangi
worrum nga fithik’ fa wayin, miyad tay nga taban
baleyipa’ngin e gek’iy ni hyssop, miyad fek i yan
nga dap’i 'ugun Jesus. 30 Me dod’oy Jesus e wayin
ni bay u fithik’ fa gi worrum me yog ni ga’ar, “Ke
libug!”

Ma aram me thingeg lolugen nike aw e fan rok.

P’eyon Jesus nni kuruf

31 Me wenig piyu Israel ngak Pilate ni nge pa-
grad ngar t’ared e yil u ay fa dalip i pumo’on ni
kan tayrad ni ngarm’ad, nge mu’ miyad lufrad nga
but’ ko fa dalip i kuruth. Ri yodoro’gad ya rofen
nem e lal fen e maruwel, ma daburad nra par
downgin fa picha’ u daken e kuruth ko chirofen
ni Sabbath, ya re Sabbath nem ni nge yib e rib
thothup. 32 Ma aram me yan fapi salthaw ngar
t’ared e yil u ay e en nsom’on, nge mu’ miyad t’ar
e yil u ay fa’anem ni ku ni uneg ngak Jesus ngan
kuruthnag. 33 Machane fa’anra bad ngak Jesus
miyad guy nike aw e fan rok, ma aram e dakur
tared yilen ay. 34 Machane me rugoy bagayad
fapi salthaw e sarey rok nga p’eyon Jesus, ma ka
chingiyal’ nem me map’ e racha’ nge ran riy nga
but’. (35En ni guy e ren’ey nrin’ e ir e ke weliy

murung’agen. Ma kan nang ni tin ke weliy e ba
riyul’, ma ku ir ma manang ni be weliy e tin riyul’,
nifan e ngkiyagni mich uwun’med e tin ke weliy.)
36 Nrin’ ni aram rogon ni fan e nge riyul’ e tin ke
yog e babyor nib thothup ni ga’ar, “Dariy ta’reb e
yil rok ni yira t’ar.” 37 Ma ku bay ni kan yoloy u
lan e babyor nib thothup ni ga’ar; “Bay i changar e
girdi’ ngak e en ni kar kurufed.”

Jesus nchibgiliy
(Matthew 27:57-61; Mark 15:42-47; Luke
23:50-56)

38 Tomuren e tiney me yan Josef ni be’ ko binaw
nu Arimathea i fith ngak Pilate ko rayag ni nge
fek downgin Jesus fa dabiyag. (I Josef e ir reb i
gachalpen Jesus, machane be mithag, ni bochan e
be tamdag ngak piyu Israel.) Me yog Pilate ngak
nrayag ni nge fek downgin Jesus, ma aram me
yan Josef i fek. 39 Mi Nikodemus, ni yan i guy
Jesus nneap’ ko som’on e un ngak Josef ngranow,
me fek gonap’an ra’ay e pawn e florida, ni aram
e myrrh nge aloes ni kan athkuy. 40 Miyow fek
downgin Jesus ngar bichibichiyew yungi mad nib
wechwech ngay ni bay fapi florida ulan; ya ireray
rogon nma fal’eg piyu Israel rogon e yam’ ni ngan
chibgiliy. 41 Ma bay ba chuwo’ i gek’iy nni yung ko
gin’em nli’ Jesus riy, ni bay ba low riy ni kab be’ech
nni ker nga taban e war, ni dawor nchibgiliy reb
e yam’ ngay. 42 Bochan e chirofen nem e ireram e
re rran ni bay ngam’on ko chirofen ni Sabbath rok
piyu Israel, ma ba chugur e re low nem ngaram,
ma aram mranow ra tew Jesus ngay.

20

Fare low ko yam’ ndariy ban’en riy
(Matthew 28:1-8; Mark 16:1-8; Luke 24:1-12)

I Me chirofen ni madnom nri kakadbul ni kabay
e lumor, me yan Maria Magdalene ko fare low
ko yam’ me guy fare gaf i malang nning nga
langan fare low ni kan chuweg u langan fare low.
2 Me mil nge yan ngak Simon Peter nge fa’anem
ni gachalpen Jesus nib t'uf rok Jesus, me ga’ar
ngorow, “Kar chuweged Somol ko fare low ko
yam’ ma da gu nanged e gin ni kranod ra ted
ngay!”

3Meyan Peter nge fabinem i gachalpen Jesus ko
farelow ko yam’. 4Ranow ni yow be mil, machane
fabinemigachalpen Jesus e mil nib machreg ngak
Peter nge mang ir e taw nsom’on ko fare low. 5 Me
sumormor me guy fa yungi mad nib wechwech
ni bay u rom u but’ u lan e low, machane de yan
ngalan. 6 Ma aram me yib Simon Peter u keru’ me
yan ngalan fare low nde staltal. Me guy fa yungi
mad nib wechwech ni bay u rom u but’ 7 ma fa
gi mad nni bachiy nga lolugen Jesus e de moy u
fithik’ fapi mad nib wechwech, ya kan bachiy e gi
mad nem kan tay ngabang ni go ir. 8 Ma fa binem
igachalpen Jesus, niir e som’on ni taw ko fare low
e ki yan ngalan; me guy ni aram rogon me mich
u wan’. (9Ya ka dawor ra nangew fan fa gin’en
ni bay u lan e babyor nib thothup ni be yog niir e
dabisiy ni yira faseg ko yam’.) 10 Ma aram me sul
fa gali cha’ ni gachalpen Jesus nga tabinaw.

IJesus ni m’ug ngak Maria Magdalene
(Matthew 28:9-10; Mark 16:9-11)

11 Me sak’iy Maria u wuru’ fare low ko yam’ ngi
i yor. Ka be yor me lumel nga but’ nge changar
ngalan fare low ko yam’. 12Me guy ’agruw i engel
u lan fare low nib wechwech e mad rorow, ni kar
pirew nga but’ ko gin ba’aram ni imoy downgin
Jesus riy, ni bagayow e bay ko gin ni imoy lolugen
Jesus riy, ma bagayow e bay ko gin ni imoy rifrifen
ay riy. 13 Miyow fith ngak ni lungurow, “Bpin,
mang ni ga be yor?”

Me fulweg ngorow ni ga’ar, “Kar feked e Somol
rog ngabang nda gu nang e gin ni kranod ra ted
ngay!”

14 Fa’ani mu’ i yog rok e re bugithin ney me
sap nga tomur me guy Jesus nib sak’ly u rom;
machane de pow rok ni ir Jesus. 15 Me fith Jesus
ngak ni ga’ar, “Bpin, mang ni ga be yor? I mini’ e
ga be changarnag?”

Me finey fare pin ni ir fa’anem nma tamilang-
nag fithik’ fare chuwo’ i gek’iy, ma aram me ga’ar
ngak Jesus, “Fa’anra gur e kam fek ngabang, me
ere mog ngog e gin ni kam man mu tay ngay nggu
wan gu fek.”

16 Me ga’ar Jesus, “Maria!”

Me changar ngak Jesus me yog nthin ni Hebrew
ni ga’ar, “Rabboni!” (Fan e re bugithin ney e
“Tamchib.”)

17Me ga’ar Jesus ngak, “Dab mmath ngog, ya da-
wor gu sul ngak e Chitamag nga tharmiy Machane
mman ngak fapi cha’ ni walageg ngamog ngorad
ni bay gu sul nga tharmiy ngak fa’anem ni ir e
Chitamag me ir e Chitamangimed, ni ir e Got rog
me ir e Got romed.”

18 Ma aram me yan i weliy Maria Magdalene
ngak pi gachalpen Jesus nike guy Somol, ma ke
weliy Somol e re bugithin ney ngak.

IJesus niyib i m’ug ngak pi gachalpen
(Matthew 28:16-20; Mark 16:14-18; Luke
24:36-49)

19 Ke n’'uw nap’an nike aw e lumor ko re rran
nem ni madnom nike mu’ulung pi gachalpen Je-
sus nga ta’bang kar man’ niged e mab ngorad, ya
yad be tamdag ngak piyu Israel. Me sak’iy Jesus
nga fithik’rad me ga’ar ngorad, “Nge yib e gapas
ngomed.” 20 Ma fa’ani mu’ i yog rok e re bugithin
ney me dag pa’ nruw raba’ ngorad nge p’eyon. Me
ri felfelan’ pi gachalpen Somol ni fan e kar guyed.
21 Me ga’ar Jesus ngorad bayay, “Nge yib e gapas
ngomed. Rogon nike I'oegeg e en ni Chitamangiy
e aram rogon ni nggu l'oegmed.” 221 yog e re
bugithin ney me pag athon I'ugun nga dakenrad
me ga’ar, “Nge yib fare Kan Nthothup ngomed.
23 Fa’an gimed ra n’ag fan e denen rok e girdi’,
ma aram e kan n’ag fan rorad; ma fa’anra dab
mu n’iged fan rorad, ma aram e dawor nn’ag fan
rorad.”

Jesus nge Thomas

24 Mi Thomas, ni reb i gachalpen Jesus, (ni yima
pining Athlog ngak) e de moy rorad ko ngiyal’ ni
ba’aram ni yib Jesus ngorad. 25Ma aram me yog fa
tinemigachalpen Jesusngak Thomas nilungurad,
“Kug guyed Somol!” Me ga’ar Thomas ngorad,
“Fa’anra dab gguy fathan e rchib u lan pa’, mu gu
tay bugul i pa’ag ko gin nrichibiy u lan pa’, mu gu

tay e rifrif u pa’ag ngalan e bey u p’eyon, ma dabi
mich u wun’ug.”

26 Me reb e wik nga tomuren nike mu’ulung
pi gachalpen Jesus ngalan e naun bayay ma bay
Thomas rorad ni kan man’nag e mab. Me sak’iy
Jesus nga fithik’rad me ga’ar ngorad, “Nge yib
e gapas ngomed.” 27 Ma aram me ga’ar ngak
Thomas, “Mu tay bugul i pa’am ara’, ma ga yaliy
lan pa’ag nruw raba’ ma ga K’iyag pa’am ngam tay
ngalan e bey u p’eyog. Mu tal ko toruruw nggu
mich u wun’um!”

28 Me fulweg Thomas ngak ni ga’ar, “Somol rog
nge Got rog!”

29 Me ga’ar Jesus ngak, “Ka fin gu mich u
wun’um ni bochan e kam guyeg? Rib felan’ e pi’in
ndar guyed gag mu gu mich u wun’rad!”

Fan ere ke babyor ney

30 Bo’or yugu boch e maang’ang ni ngongliy Je-
sus u p’eowchen pi gachalpen nda ni yoloy ngalan
e re ke babyor ney. 31 Tiney e kan yoloy ni bochan
e nge yag ni mich u wun’med™ ni Jesus e ir fare
Messiah, ni fa’anem ni Fak Got, ni aram e u daken
e re michan’ ney e ir e rayag e yafos riy ngomed u
fithingan.

21

Jesus ni m’ug ngak medlip i gachalpen

I Tomuren e biney miki m’ug Jesus bayay ngak
pi gachalpen ko lipath ni Tiberias. Ba’aray rogon
ni yib i m’ug ngorad. 21 Simon Peter, nge Thomas

* 20:31 michu wun’med; boch e babyor e bay riy ni ngan par ni
bay e mich.

(ni yima pining Athlog ngak), nge Nathanael (ni
be’ u Kana nib binaw ni bay u lan yu Galile), nge
fa gali pumo’on ni fak Zebede, nge ku ’'agruw ni’
ni gachalpen Jesus e yad bay u ta’bang. 3 Me ga’ar
Simon Peter ngak e pi cha’ney ni yad, “Nggu wan
ko fita’.”

Miyad yog ngak ni lungurad, “Nggu uned
ngom.” Ma aram miyad yan ngar afgad ngalan
e bowoch; miyad fita’ e re neap’ i n’em ma dar
koled ban’en. 4 Ma nap’an ni be puf e woch me
sak’ly Jesus nga dap’e ran, machane de pow rok pi
gachalpen ni ir Jesus. > Me ga’ar ngorad, “Pi cha’,
kan koled ban’en fa dawor?”

Miyad fulweg ni lungurad, “Dawor gu koled
ban’en.”

6 Me ga’ar Jesus ngorad, “Mon’ed e nug romed
nga maran u ba’ ni mat’aw ko bowoch, mi gimed
kol e nig.” Ma aram miyad yin’ e nug rorad nga
maran, ma dakiyag ni ngar girngiyed ngalan e
bowoch, ya ke sugnag e nig.

7Facha’ ni gachalpen Jesus nib t'uf rok Jesus e
ga’ar ngak Peter, “I Somol e cha’nem!” Ma nap’an
ni rung’ag Simon Peter ni facha’ e ir Somol, me
bachiy wuru’ e mad rok nga lukngun (ni bochan
e ke luf e mad rok) me bukey nga maran. & Ma
fa tinem i gachalpen Jesus ni kar mageygad u
bowoch erabad ubowochiyib ko binaw, niyad be
girengiy fare nug u maran nib sug ko nig. Ma gathi
riyad bmal’af ko binaw, ya gonap’an e ra’ay e yard
pal’afngirad ko binaw nga orel. 9 Ma nap’an nra
afgad nga talang miyad guy ba nifiy ni charcoal
e 'ud riy ni bay e nig nge ggan u mit fare nifiy.

10 Ma aram me ga’ar Jesus ngorad, “Mfeked boch
fapi nig ngaray ni ka fini mkoled.”

11 Me yan Simon Peter nga bowoch nge girengiy
fare nug i yib nga talang nib sug ko nig nib ga’,
ni ra’ay nge wugem nge dalip u gubin fapi nig;
ni yugu aram rogon ni pire’ e nig ni bay u lan
fare nug, machane de mogchoth e gi nug nem.
12Me ga’ar Jesus ngorad, “Mired, ngam abichgad.”
Ma dariy bagayad fa picha’ ni gachalpen Jesus
ni math’ magaren rok ni nge ga’ar ngak, “I gur
mini’?” ya kar nanged ni ir Somol. 13 Me yan Jesus
ko fare nifiy, me fek e flowa nge pi’ ngorad; ma ku
aram rogon e n’en ni rin’ ko fapi nig.

14Ireray e yay ni gaman e dalip yay ngay ni yib
1 dag Jesus ir ngak pi gachalpen nga tomuren e
ngiyal’ nni faseg riy ko yam’.

Jesus nge Peter

15 Nap’an ni kar mu’gad ko abich, me ga’ar Jesus
ngak Simon Peter, “Simon, ni fak John gur, kab
gel fenag t'uf rom ngarogon ni gub t'uf rok e pi
cha’ney?”

Me fulwegniga’ar, “Er rogon, Somol, ga manang
ni gab t'ufrog.”

Me ga’ar Jesus ngak, “Mu gafaliy e tin ni kab bitir
e saf rog.” 16 Me fith Jesus ngak ko yay ni migid ni
ga’ar, “Simon, ni fak John gur, gub t'uf rom?”

Me fulwegniga’ar, “Er rogon, Somol, ga manang
ni gab t'ufrog.”

Me ga’ar Jesus ngak, “Mu gafaliy e saf rog.”
17 Me ga’ar Jesus ngak ko yay ndalip, “Simon, ni
fak John gur, gub t'uf rom?”

Me taganan’ Peter ni bochan e ke gaman e dalip
yay nike fith Jesus ngak e re bugithin ney ni ga’ar,
“Gub t'uf rom?” Me ga’ar Peter ngak, “Somol,
ga manang urngin ban’en; ga manang ni gab t’uf
rog!”

Me ga’ar Jesus ngak, “Mu gafaliy e saf rog.
18 Nggog e tin riyul’ ngom: nap’an ni kagab pagel
ma um m’ag e leed rom nga lukngum ni aram e
kan fal’eg rogom ni ngam man ko gin ni ga be finey
ningam man ngay; machane bay mpilibthir ma ga
K’iyag pa’am nruw raba’ me m’ag be’ me fekem i
yan ko gin ndabum ni ngam man ngay.” (19 Re
bugithin ney ni yog Jesus e aram e be yog rogon e
yam’ ni bay ta’ Peter nge tayfan Got.) Ma aram me
ga’ar Jesus ngak, “Um lekeg!”

Jesus nge fa binemi gachalpen

20 Me changar Peter nga keru’, me guy fa binem
i gachalpen Jesus ni bay u keru’, ni fa’anem nib
t'uf rok Jesus — ni fa’anem ni fa’ani pag ir ngari
chugur ngak Jesus ko ngiyal’ ni ba’aram ni fa’anra
abichgad riyme fith ngak ni ga’ar, “Somol, imini’ e
en nibayi yag nigem?” 21 Fa’ani guy Peter fa’anem
ni gachalpen Jesus me ga’ar ngak Jesus, “Somol,
ma cha’ney?”

22 Me fulweg Jesus ngak ni ga’ar, “Fa’anra gub
adag ni nge par nib fos nge yan i mada’ ko ngiyal’
ni bay gub riy, ma ngam kuni’eg? Um lekeg!”

23 Ma aram me wear bbugithin u fithik’ e pi’in
yad ma fol rok Jesus ni cha’nem ni gachalpen e
dabi yim’. Machane de yog Jesus ni dabi yim’ e
cha’nem; ya rogon ni yog e ga’ar, “Fa’anra gub

adag ni nge par nib fos nge yan i mada’ ko ngiyal’
ni bay gub riy, ma ngam kuni’eg?”

24Cha’nemeir e cha’ ni gachalpen Jesus ni weliy
murung’agen e pin’ey, ni en ni ku ir e ke yoloy e
pi thin ney; ma gamad manang ni tin ke weliy e
riyul’.

Gin ni kemus riy

25 Ka bo’or boch ban’en ni rin’ Jesus, ni fa’an
mang e yigo’o ni yoloy nga babyor ntata’reb, ma
wun’ug e dabi taw ngaray nga fayleng urngin e re
babyor nem ni yira yoloy.

